
ᓄᓇᓕᐸᐅᔭᐃᑦ ᐃᖃᓗᐃᑦ 

ᒪᐃ 8, 2018 7:11-ᒥ ᐅᓐᓄᒃᑯᑦ 

ᓄᓇᓕᐸᐅᔭᐃᑦ ᑲᑎᒪᔨᖏᑕ ᑲᑎᒪᕕᐊᓂ  

 
ᑲᑎᒪᔩᑦ ᐅᐸᒃᓯᒪᔪᑦ 

ᒪᐃᔭ ᒫᑕᓖᓐ ᕆᐊᑦᕘᓐ  

ᒪᐃᔭᐅᑉ ᑐᒡᓕᐊ ᕉᒪᐃᓐ ᓯᑏᕙᓐᓴᓐ  

ᑲᑎᒪᔨ ᑲᑐᓚ ᒪᑦᓴᔨ  

ᑲᑎᒪᔨ ᔭᐃᓴᓐ ᕉᑲᓐ  

ᑲᑎᒪᔨ ᑎᐅᕆ ᑖᐱᓐ  

ᑲᑎᒪᔨ ᓄᐊ ᐸᐹᑦᓯ  

ᑲᑎᒪᔨ ᔪᐊᓇᓯ ᐊᑯᒪᓕᒃ  

ᑲᑎᒪᔨ ᑲᐃᐅᓪ ᓯᐊᐳᑦ  

 

ᐅᐸᒃᓯᒪᖏᑦᑐᖅ  

ᑲᑎᒪᔨ ᓴᐃᒪᓐ ᓇᑖᖅ  

 
ᐃᖅᑲᓇᐃᔭᖅᑏᑦ ᐅᐸᒃᓯᒪᔪᑦ  

ᐊᐃᒥ ᐃᐅᓪᔪᔅᒪ, ᐊᐅᓚᑦᑎᔨᒻᒪᕆᐅᑲᐃᓐᓇᖅᑐᖅ  

ᒫᑎᐅ ᕼᐋᑉ, ᐊᐅᓚᑦᑎᔨ, ᑎᑎᕋᐅᔭᕐᓂᕐᒧᑦ ᐊᒻᒪᓗ ᓴᓇᔭᒃᓴᓕᕆᓂᕐᒧᑦ  

ᔨᐊᓯ ᐊᔮᔨ, ᐸᕐᓇᑎᕆᓂᕐᒧᑦ 

ᐋᓐᑐᕆᐊ ᓯᐱᑦᓱ, ᑐᓴᐅᒪᖃᑦᑕᐅᑎᓕᕆᔨᒃᑯᑦ  

ᔩᓂ ᐃᓯᒪᐃᓕ, ᑐᓵᔨᒻᒪᕆᒃ/ᑐᑭᓕᐅᕆᔨᒻᒪᕆᒃ  

ᑖᒥ ᐆᓐᑦ, ᐃᑲᔪᖅᑎ  

 
ᑐᒃᓯᐊᕐᓂᖅ 

 
ᑲᑎᒪᔨ ᐊᑯᒪᓕᒃ ᒪᑐᐃᖅᓯᓂᖃᓚᐅᖅᐳᖅ ᑲᑎᒪᓂᕐᒥᒃ ᑐᒃᓯᐊᓂᒃᑯᑦ 7:11−ᒧᐊᖅᑎᓪᓗᒍ ᐅᓐᓄᒃᑯᑦ. 

 
ᐊᖏᖅᑎᑕᐅᓂᖅ 

 

ᐱᑕᖃᖏᑦᑐᖅ 

 

ᓈᒻᒪᒋᔭᐅᓂᖏᑦ ᑲᑎᒪᔾᔪᑎᒃᓴᑦ  

 
ᐱᖁᔨᕗᖔᕈᑎᐅᑉ ᓇᒻᒪᖓ 18-160 

 
ᐱᒋᐊᖅᑎᑦᑎᔪᖅ: ᑲᑎᒪᔨ ᕉᑲᓐ  

ᐊᐃᑉᐲᔪᖅ: ᒪᐃᔭᐅᑉ ᑐᒡᓕᐊ ᓯᑏᕙᓐᓴᓐ  

 

ᓈᒻᒪᒋᔭᐅᓂᖓ ᑲᑎᒪᔾᔪᑎᔅᓴᑦ ᐋᖅᑭᒋᐊᖅᑕᐅᓂᖓ ᒪᓕᓪᓗᒍ: ᐊᓯᔾᔨᖅᑐᖅ ᑲᑎᒪᔾᔪᑎᒃᓴᐃᑦ ᐋᖅᑭᒃᓯᒪᓂᖓ ᓇᒻᒪ 9 

ᓄᑖᑦ ᐱᓕᕆᐊᒃᓴᐃᑦ ᐱᓕᕆᐊᖑᔪᓐᓇᖁᓪᓗᒋᑦ ᓯᕗᓂᐊᒍᒃ ᓇᒻᒪ 7 ᐅᖃᓕᒫᖅᑕᐅᓂᖏᑦ ᒪᓕᒐᕋᓛᑉ(ᑦ).  

ᐃᓘᓐᓇᖏᓐᓄᑦ ᑲᔪᓯᑎᑕᐅᔪᖅ 

1. ᑲᑎᒪᔾᔪᑎᕕᓃᑦ 

a) ᓄᓇᓕᐸᐅᔭᐃᑦ ᑲᑎᒪᔨᖏᑕ ᑲᑎᒪᓂᖓ ᓇᒻᒪ 07 – ᕖᕝᕗᐊᓕ 27, 2018 

 
ᐱᖁᔨᕗᖔᕈᑎᐅᑉ ᓇᒻᒪᖓ 18-161 

 
ᐱᒋᐊᖅᑎᑦᑎᔪᖅ:  ᑲᑎᒪᔨ ᕉᑲᓐ  

ᐊᐃᑉᐲᔪᖅ: ᑲᑎᒪᔨ ᐊᑯᒪᓕᒃ   
 

ᓄᓇᓕᐸᐅᔭᐃᑦ ᑲᑎᒪᔨᖏᑦ ᑲᑎᒪᓂᖃᑦᑎᓪᓗᒋᑦ ᑲᑎᒪᔾᔪᑎᕕᓂᖏᑦ ᓇᒻᒪ 07 ᐅᓪᓗᖓᓂ ᕖᕝᕗᐊᓕ 27, 2018. 

 
ᐃᓘᓐᓇᖏᓐᓄᑦ ᑲᔪᓯᑎᑕᐅᔪᑦ 

 

b) ᓄᓇᓕᐸᐅᔭᐃᑦ ᑲᑎᒪᔨᖏᑕ ᑲᑎᒪᓂᖓ ᓇᒻᒪ 08 – ᒫᑦᓯ 13, 2018 

 
ᐱᖁᔨᕗᖔᕈᑎᐅᑉ ᓇᒻᒪᖓ 18-162 

 
ᐱᒋᐊᖅᑎᑦᑎᔪᖅ: ᑲᑎᒪᔨ ᓯᐊᐳᑦ    

ᐊᐃᑉᐲᔪᖅ: ᑲᑎᒪᔨ ᐊᑯᒪᓕᒃ  
 

ᓄᓇᓕᐸᐅᔭᐃᑦ ᑲᑎᒪᔨᖏᑦ ᑲᑎᒪᓂᖃᑦᑎᓪᓗᒋᑦ ᑲᑎᒪᔾᔪᑎᕕᓂᖏᑦ ᓇᒻᒪ 08 ᐅᓪᓗᖓᓂ ᒫᑦᓯ 13, 2018. 

 
ᐃᓘᓐᓇᖏᓐᓄᑦ ᑲᔪᓯᑎᑕᐅᔪᖅ 

 

c) ᓄᓇᓕᐸᐅᔭᐃᑦ ᑲᑎᒪᔨᖏᑕ ᑲᑎᒪᓂᖓ ᓇᒻᒪ 09 – ᒫᑦᓯ 27, 2018 

 
ᐱᖁᔨᕗᖔᕈᑎᐅᑉ ᓇᒻᒪᖓ 18-163 

 
ᐱᒋᐊᖅᑎᑦᑎᔪᖅ: ᑲᑎᒪᔨ ᓯᐊᐳᑦ    

ᐊᐃᑉᐲᔪᖅ: ᑲᑎᒪᔨ ᐊᑯᒪᓕᒃ  

 

ᓄᓇᓕᐸᐅᔭᐃᑦ ᑲᑎᒪᔨᖏᑦ ᑲᑎᒪᓂᖃᑦᑎᓪᓗᒋᑦ ᑲᑎᒪᔾᔪᑎᕕᓂᖏᑦ ᓇᒻᒪ 09 ᐅᓪᓗᖓᓂ ᒫᑦᓯ 27, 2018. 

 
ᐃᓘᓐᓇᖏᓐᓄᑦ ᑲᔪᓯᑎᑕᐅᔪᖅ 

 

d) ᓄᓇᓕᐸᐅᔭᐃᑦ ᑲᑎᒪᔨᖏᑕ ᑲᑎᒪᓂᖓ ᓇᒻᒪ 10 – ᐃᐳᕈ 10, 2018 
 

ᐱᖁᔨᕗᖔᕈᑎᐅᑉ ᓇᒻᒪᖓ 18-164 

 

ᐱᒋᐊᖅᑎᑦᑎᔪᖅ: ᑲᑎᒪᔨ ᓯᐊᐳᑦ    

ᐊᐃᑉᐲᔪᖅ: ᑲᑎᒪᔨ ᕉᑲᓐ   
 

ᓄᓇᓕᐸᐅᔭᐃᑦ ᑲᑎᒪᔨᖏᑦ ᑲᑎᒪᓂᖃᑦᑎᓪᓗᒋᑦ ᑲᑎᒪᔾᔪᑎᕕᓂᖏᑦ ᓇᒻᒪ 10 ᐅᓪᓗᖓᓂ ᐃᐳᕈ 10, 2018. 

 
ᐃᓘᓐᓇᖏᓐᓄᑦ ᑲᔪᓯᑎᑕᐅᔪᖅ 

 

2. ᓇᓗᓇᐃᖅᓯᓂᖅ ᐃᒻᒥᒧᑦ ᐊᑲᐅᖏᓕᐅᕈᑎᒥᒃ  

 ᐱᑕᖃᖏᑦᑐᖅ  

 

2. ᐅᖃᕆᐊᖅᑐᖅᓯᒪᔪᑦ 

 

 ᐱᑕᖃᖏᑦᑐᖅ 

 

4. ᑐᓂᕐᕈᑏᑦ ᐊᒻᒪᓗ ᐃᓕᓴᖅᓯᓂᕐᒧᑦ   

 

 ᐱᑕᖃᖏᑦᑐᖅ 

 

5. ᐅᖃᐅᓰᑦ 

  
ᒪᐃᔭᐅᑉ ᑐᒡᓕᐊ ᓯᑏᕙᓐᓴᓐ ᓇᓪᓕᒍᓱᓐᓂᕋᓚᐅᖅᐳᖅ ᐃᓚᒌᓂᒃ ᕿᒪᑦᑕᐅᕋᑖᖅᑐᓂᒃ ᓇᓪᓕᒋᔭᒥᓄᑦ.  

 

ᑲᑎᒪᔨ ᐊᑯᒪᓕᒃ ᖃᐅᖁᔭᐅᖃᑦᑕᖁᔨᓚᐅᖅᐳᖅ ᒪᓕᒐᓕᐅᖅᑎᓂᒃ ᐅᐸᖃᑦᑕᓂᐊᕐᒪᑕ ᓄᓇᓕᐸᐅᔭᒃᑯᑦ ᑲᑎᒪᔨᖏᑦ 

ᑲᑎᒪᓕᕋᐃᑉᐸᑕ. ᖁᔭᓐᓇᒦᕈᒪᓪᓗᓂᓗ ᒪᓕᒐᓕᐅᖅᑎᒥᒃ ᐋᑕᒻ ᐋᕆᐊᖅ ᓚᐃᑦᓯᑑᓐ ᑲᑎᒪᖃᑕᐅᓚᐅᕐᓂᖓᓄᑦ 

ᑲᑎᒪᔩᑦ ᐊᒻᒪᓗ ᑲᑎᒪᔨᕋᓛᑦ ᑲᑎᒪᓂᖃᑦᑎᓪᓗᒋᑦ; ᑕᒪᓐᓇ ᖃᐅᔨᕚᓪᓕᕈᑎᒋᔪᓐᓇᕐᒪᒍ ᑲᑎᒪᔨᓂᒃ, ᐊᒻᒪᓗ 

ᑐᑭᓯᐅᒪᓂᖅᓴᐅᓕᕐᓗᓂ ᐱᑦᔪᑎᒋᔭᐅᔪᓂᒃ ᑲᑎᒪᔨᓅᖅᑕᐅᖃᑦᑕᖅᑐᓂᒃ. ᑕᐃᒃᑯᐊᑦᑕᐅᖅ ᐊᓯᖏᑦ ᒪᓕᒐᓕᐅᖅᑏᑦ 

ᐅᐸᖃᑦᑕᖁᔭᕋᓗᐊᖏᑦ ᖃᐅᔨᒪᓂᐊᕐᒥᒻᒪᑕ ᐃᓱᒫᓘᑎᐅᖃᑦᑕᖅᑐᓂᒃ ᐊᒻᒪᓗ ᐃᓱᒪᖃᑦᑐᓂ ᑎᑎᖅᑲᒥᒃ 

ᓴᖅᑭᖅᑐᖃᓪᓗᓂ ᐅᐸᖃᑦᑕᖁᔭᐅᓗᑎᒃ. ᐃᓕᑕᖅᓯᓪᓗᓂᓗ ᐊᑯᓂᐊᓗᒃ ᓄᓇᖃᑦᑎᐅᓚᐅᖅᑐᒥᒃ 

ᐃᓅᒍᓐᓃᖅᑐᖃᓚᐅᕐᒪᑦ ᐊᒻᒪᓗ ᑕᒪᓐᓇ ᐃᓚᓐᖓᒻᒪᑕ ᐃᖃᓗᓐᓂ ᐊᒻᒪᓗ ᓄᓇᕗᑦᒥ ᐊᒃᓱᒻᒪᕆᐊᓗᒃ 

ᐱᓕᕆᖃᑦᑕᓚᐅᕐᓂᖓᓄᑦ.  

 
ᑲᑎᒪᔨ ᐸᐹᑦᓯ ᐊᖏᖃᑎᖃᑦᑐᓂ ᑖᒃᑯᐊ ᒪᓕᒐᓕᐅᖅᑏᑦ ᖃᐃᖁᔭᐅᔭᕆᐊᓖᑦ ᓄᓇᓕᐸᐅᔭᐃᑦ ᑲᑎᒪᔨᖏᑦ 

ᑲᑎᒪᓂᖏᓐᓄᑦ. ᐃᓱᒫᓘᑎᒥᓂᒃ ᓇᓗᓇᐃᖅᓯᓪᓗᓂ ᑖᒃᑯᐊ ᖃᐅᔨᒪᓂᖅᓴᐅᓕᕐᓂᐊᕐᒪᑕ ᖃᓄᐃᓕᐅᖅᑐᖃᒻᒪᖔᑦ 

ᓄᓇᓕᓐᓂ, ᐊᖑᓇᓱᒃᑏᑦ ᑲᒪᒋᔭᐅᑦᑎᐊᓕᕐᓗᑎᒃ ᐊᒻᒪᓗ ᐅᖃᐅᔾᔭᐅᒋᐊᕐᓗᑎᒃ ᖃᓄᐃᓕᐅᖅᑐᖃᒻᒪᖔᑦ ᐊᒻᒪᓗ 

ᐅᖃᐅᔾᔭᐅᒋᐊᕈᓐᓇᕐᓗᑎᒃ. ᖁᔭᓐᓇᒦᖅᑐᓂᒋᑦ ᐃᓄᐃᑦ ᐃᖅᑲᓇᐃᔭᖅᑏᑦ ᓄᓇᕗᑦᒥ ᐊᒻᒪᓗ ᓄᓇᓕᐸᐅᔭᐃᑦ 

ᐃᖃᓗᓐᓂ ᑭᒃᑯᑐᐃᓐᓇᓕᒫᑦ ᐃᓕᑕᖅᓯᕙᓪᓕᐊᓕᕐᒪᑕ ᐱᓕᕆᑦᑎᐊᕐᓂᖏᓐᓂᒃ.   

 
ᑲᑎᒪᔨ ᕉᑲᓐ ᐃᓕᑕᖅᓯᓚᐅᕆᕗᖅ ᖃᑦᑎᕆᔨᓂᒃ ᐱᓇᓱᐊᕈᓯᐅᓚᐅᖅᑐᒥᒃ ᐅᓪᓗᕆᔭᐅᓚᐅᕐᒪᑦ ᑲᓇᑕᒥ ᖃᑦᑎᕆᔨᓄᑦ 

ᐊᒻᒪᓗ ᑕᒃᑯᐊ ᖃᑦᑎᕆᔩᑦ ᐃᓕᓐᓂᐊᕐᕕᓐᓄᑦ ᐳᓚᕋᕈᓐᓇᓚᐅᕐᒪᑕ ᐊᒻᒪᓗ ᑕᑯᓐᓈᑎᑦᑎᓪᓗᑎᒃ ᐊᒻᒪᓗ ᐅᓂᒃᑳᖅᑐᑎᒃ 

ᓱᕈᓯᕐᓄᑦ ᖁᕕᐊᒋᔭᐅᓚᐅᖅᑐᓂᒃ. ᖃᑦᑎᕆᔩᑦ ᑕᖅᑭᑕᒫᑦ ᐱᓕᒻᒪᔅᓴᖃᑦᑕᕐᒪᑕ ᐃᑭᑦᑐᖃᓐᓂᖅᐸᑦ ᐃᓕᓐᓂᐊᕐᕕᓐᓂᒃ 

ᐊᒻᒪᓗ ᐱᓇᓱᓐᓂᕆᔭᖏᑦ ᓱᕈᓯᕐᓂᒃ ᐊᑦᑕᓇᐃᖅᓯᓯᒪᓇᓱᒃᑐᑎᒃ ᐊᒃᓱᐊᓗᒃ ᖁᔭᒋᔭᐅᖃᑦᑕᕐᒪᑕ. ᐃᖅᑲᐃᑎᑦᑎᓪᓗᓂ 

ᐃᓘᓐᓇᖏᓐᓂᒃ ᓱᒃᑲᐃᓪᓕᒋᐊᖃᑦᑕᕐᓗᑎᒃ ᓄᓇᓯᐅᑎᑦ ᑕᒪᒃᑯᓇᓂ ᐃᓕᓐᓂᐊᖅᕖᑦ ᓄᓇᖁᑎᖏᓐᓂ ᐊᒻᒪᓗ 

ᐃᓕᑕᖅᓯᓪᓗᓂ ᑖᒃᑯᐊ ᐸᓖᓯᓐᖑᐊᑦ ᐱᖃᑕᐅᖃᑦᑕᖅᓯᒪᒻᒪᑕ ᐃᓕᓐᓂᐊᕐᕖᑦ ᓄᓇᖁᑎᖏᓐᓂ ᐱᓗᐊᖅᑐᒥᒃ 

ᓄᖅᑲᖓᖏᑐᒻᒪᕆᐊᓘᑎᓪᓗᒋᑦ, ᑕᒪᓐᓇ ᓱᕈᓯᕐᓂᒃ ᐊᑦᑕᓇᐃᖅᓯᒪᑎᑦᑎᑎᐊᕐᓂᐅᒻᒪᑦ. ᐃᓕᑕᖅᓯᓪᓗᓂᑦᑕᐅᖅ 

ᐋᓐᓂᐊᓯᐅᖅᑎᓂᒃ ᐊᒻᒪᓗ ᐃᓕᓴᐃᔨᓂᒃ ᓄᓇᓕᓐᓂ ᑕᒪᓐᓇ ᐱᓇᓱᐊᕈᓯᕆᒻᒪᒍ ᑲᓇᑕᒥ ᐃᓕᓴᐃᔩᑦ ᐊᒻᒪᓗ 

ᐋᓐᓂᐊᓯᐅᖅᑎᑦ ᖁᔭᒋᔭᐅᓂᖏᓐᓄᑦ. ᐅᖃᑦᑐᓂ ᐅᑕᖅᑭᒐᒥ ᓄᓇᖃᑦᑎᐅᔪᓄᑦ ᑐᓴᖅᑎᑕᐅᔭᕆᐊᔅᓴᖅ ᐱᓕᕆᐊᖃᕋᒥ 

ᓄᑖᒥᒃ ᑲᑎᒪᔨᕋᓛᓂᒃ, ᑲᑎᒪᔨᕋᓛᑦ ᐋᖅᑭᒋᐊᕆᓂᕐᒧᑦ ᐅᕝᕙᓘᓐᓂᑦ ᐊᑦᔨᒌᖏᓐᓂᐅᔪᓄᑦ.  

 
ᒪᐃᔭ ᕆᐊᑦᕘᓐ ᐅᖃᑦᑐᓂ ᑐᐊᕕᓐᓇᖅᑐᓕᕆᓂᕐᒧᑦ ᐅᐸᓗᖓᐃᔭᐃᓂᐅᒻᒪᑦ ᑕᒪᓐᓇ ᐱᓇᓱᐊᕈᓯᖅ ᒪᐃ 6 – 12 

ᐊᒻᒪᓗ ᐱᑦᔪᑎᖓ “ᐅᐸᓗᖓᐃᖅᓯᒪᒋᑦ ᑐᐊᕕᓐᓇᖅᑐᓄᑦ”.  ᑕᒪᓐᓇ ᐱᓇᓱᐊᕈᓯᖅ ᐃᖅᑲᐃᑎᑦᑎᔾᔪᑎᐅᒻᒪᑦ  

ᓄᓇᖃᑦᑎᐅᔪᓄᑦ ᐸᕐᓇᐃᓂᖅ ᐊᒻᒪᓗ ᐱᓕᕆᐊᖃᕋᓱᐊᕐᓂᖅ ᐅᐸᓗᖓᐃᖅᓯᒪᓗᓂ ᐊᔪᓐᓇᖏᓐᓂᖅᓴᐅᑎᑦᑎᓂᐊᕐᒪᑦ 

ᐃᓚᒌᓂᒃ ᐊᒻᒪᓗ ᐱᖁᑎᒋᔭᐅᔪᓂᒃ ᓴᐳᔾᔭᐅᑎᐊᕐᓂᖅᓴᐅᓗᑎᒃ ᑐᐊᕕᓐᓇᖅᑐᖃᑦᑎᓪᓗᒍ. ᐅᖃᑦᑐᓂ 

ᐱᓕᕆᓇᓱᐊᓕᕐᒪᑕ ᖃᐅᔨᓴᖅᑐᑎᒃ ᓄᓇᓕᓐᓂ ᑐᐊᕕᓐᓇᖅᑐᓄᑦ ᐅᐸᓗᖓᐃᖅᓯᒪᓂᕐᒥᒃ ᐱᓂᕐᓗᒃᑐᓄᑦ ᐊᒻᒪᓗ 

ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᐃᓚᓕᐅᑎᑦᑎᐊᑲᐅᑎᒋᓂᕐᒧᑦ ᐊᒻᒪᓗ ᑕᒪᓐᓇ ᐱᓕᕆᐊᕐᖑᔪᖅ ᐱᐊᓂᒃᑕᐅᑉᐸᑦ 

ᑲᑎᒪᔨᓄᐊᖅᑕᐅᓂᐊᖅᑐᖅ.  

6. ᑭᖑᕙᕆᐊᖅᑕᐅᓯᒪᔪᑦ ᐱᓕᕆᐊᔅᓴᑦ ᐊᒻᒪᓗ ᓴᖅᑭᑕᐅᓯᒪᔪᑦ ᐅᖃᐅᓯᒃᓴᑦ   

 ᐱᑕᖃᖏᑦᑐᖅ 

 

9. ᓄᑖᑦ ᐱᓕᕆᐊᔅᓴᑦ 

 

a) ᓇᓗᓇᐃᖅᑕᐅᖃᑦᑕᖅᓯᒪᔪᑦ ᑭᒡᒐᑐᖅᑎᖃᓐᓂᕐᒧᑦ  

 
ᒪᐃᔭ ᕆᐊᑦᕘᓐ ᑐᓴᖅᑎᑦᑎᕗᖅ ᓇᓗᓇᐃᖅᑕᐅᖃᑦᑕᖅᓯᒪᔪᑦ ᑭᒡᒐᑐᖅᑎᖃᓐᓂᕐᒧᑦ ᐱᑦᔪᑎᖃᑦᑐᖅ ᑭᒃᑯᑐᐃᓐᓇᕐᓂᒃ 

ᑐᓴᕋᓱᐊᕐᓂᐅᕋᑖᓚᐅᖅᑐᒧᑦ.  

 

ᒪᐃᔭᐅᑉ ᑐᒡᓕᐊ ᓯᑏᕙᓐᓴᓐ ᓇᓗᓇᐃᖅᓯᓪᓗᓂ ᑖᓐᓇ ᐅᖃᐅᓯᐅᔪᖅ ᓅᑕᐅᔪᖅ ᑲᑎᒪᔾᔪᑎᔅᓴᒥᒃ ᐅᖃᐅᓯᐅᓂᐊᕐᓗᓂ 

ᓯᕗᓂᐊᒍᑦ ᐅᖃᓕᒫᖅᑕᐅᓂᖏᑦ ᒪᓕᒐᕋᓛᑉ(ᑦ) ᑲᑎᒪᔩᑦ ᐅᖃᐅᓯᖃᕈᓐᓇᖁᓪᓗᒋᑦ ᑕᒪᑐᒥᖓ.  

 
ᒪᐃᔭ ᕆᐊᑦᕘᓐ ᐅᖃᑦᑐᓂ ᑖᒃᑯᐊ ᑲᑎᒪᔩᑦ, ᕿᒪᑦᑕᑎᓐᓂ, ᑭᖑᕙᕆᐊᖅᓯᔪᒪᓯᒪᒻᒪᑕ ᐅᖃᓕᒪᖅᑕᐅᓂᖏᓐᓂᒃ 

ᒪᓕᒐᕋᓛᑦ ᐱᕕᒃᓴᖃᑦᑎᐊᓂᖅᓴᐅᔪᒪᓪᓗᑎᒃ, ᐊᒻᒪᓗ ᐃᓚᖓᑎᒍᑦ, ᑐᓴᑦᑎᐊᓂᖅᓴᐅᓂᐊᕐᕋᒥᒃ ᐃᖅᑲᓇᐃᔭᖅᑎᓂᒃ. 

ᐅᓄᖅᑑᒻᒪᑕ ᑲᑎᒪᔩᑦ ᐱᓕᕆᐊᕐᕆᔪᓐᓇᖅᑕᖏᑦ ᓴᖅᑭᑕᐅᓚᐅᖅᑐᑦ ᐅᖃᐅᓯᐅᓚᐅᖅᑐᑦ ᑐᓴᖅᑕᐅᔪᑦ ᑭᒃᑯᑐᐃᓐᓇᐃᑦ 

ᑐᓴᕋᓱᐊᖅᕕᐅᑎᓪᓗᒋᑦ.  

 
ᒪᐃᔭᐅᑉ ᑐᒡᓕᐊ ᓯᑏᕙᓐᓴᓐ ᐅᖃᐅᓯᖃᑦᑐᓂ ᐅᖃᐅᓯᕋᑖᖅᑐᓂᒃ ᐅᓐᓄᒪᓐᓇ ᐃᓚᖏᑦ ᐱᑦᔪᑎᐅᔪᑦ ᒥᒃᓵᓅᖓᓚᐅᕐᒪᑕ 

ᐊᓯᔾᔩᓂᕐᒥᒃ ᓄᓇᒥᒃ ᑭᓪᓕᓕᐅᕐᓂᕐᒧᑦ ᒪᓕᒐᕋᓛᑦ ᐊᒻᒪᓗ ᑖᒃᓱᒥᖓ ᐸᕐᓇᐅᑎᒥᒃ. ᐱᑦᔪᑎᐅᓚᐅᖅᑐᑦ ᑭᓈᓗᖃᐅᑎᐅᑉ 

ᓱᓪᓗᓕᖓᓄᑦ, ᓂᐹᕿᖃᑦᑕᕐᓂᖏᑦ ᐃᖅᑲᓇᐃᔭᖅᑏᑦ ᐃᓪᓗᖓᓂ, ᐊᒻᒪᓗ ᓄᓇᓯᐅᑎᑦ ᐃᖏᕐᕋᖃᑦᑕᕐᓂᖏᑦ 

ᐃᓘᓐᓇᑎᒃ ᐃᓱᒫᓘᑎᐅᔪᑦ ᐅᓪᓗᒥᐅᔪᖅ ᐃᒥᕋᓚᒃᕕᒃᑕᖃᓐᓂᖓᓄᑦ. ᓇᓗᓇᐃᖅᓯᓪᓗᓂ ᒫᓐᓇᐅᔪᖅ ᐃᒥᕋᓚᒃᕕᒃ 

ᒪᓕᒐᖅᑎᒎᖓᒻᒪᑦ ᐊᒻᒪᓗ ᐱᑕᖃᐃᓐᓇᓂᐊᖅᑐᓂ. ᐅᖃᑦᑐᓂ ᑖᓐᓇ ᓯᔾᔭᖓᑕ ᓄᓇᐅᑉ ᖁᓛᓃᑦᑐᖅ ᐊᔪᓐᖏᑎᑦᑎᒻᒪᑦ 

ᐃᒥᕋᓚᒃᕕᒻᒥᑦ. ᐊᔪᓐᖏᑎᑦᑎᔪᖅ ᓂᕆᕕᒻᒥᒃ ᑖᒃᓱᒥᖓ ᐊᒻᒪᓗ ᐊᖏᓂᖅᓴᓄᑦ ᓂᕆᕕᐅᔪᓄᑦ. ᐱᑕᖃᒻᒥᔫᒐᓗᐊᑦ 

ᑭᓪᓕᒋᔭᐅᔪᓂᒃ ᑖᒃᓱᒪ ᐱᖃᑦᑎᐅᔫᑉ ᐃᓱᒪᒋᔭᖓᓄᑦ ᑭᓯᐊᓂ ᓈᒻᒪᖏᑦᑐᖅ ᑖᒃᓱᒧᖓ ᖁᓛᓃᑦᑐᒧᑦ ᐊᒻᒪᓗ 

ᑕᐃᒪᐃᒻᒪᑦ ᐋᖅᑭᒋᐊᕆᐊᖃᕋᔭᖅᑐᖅ ᒪᓕᒐᕋᓛᑦ.  

 
ᑲᑎᒪᔨ ᑖᐱᓐ ᓇᓗᓇᐃᖅᓯᓪᓗᓂ ᑖᒃᑯᐊ ᐸᕐᓇᐃᔨᒃᑯᑦ ᐊᒻᒪᓗ ᐱᕙᓪᓕᐊᑎᑦᑎᔨᒃᑯᑦ ᐱᓕᕆᕝᕕᐊ ᑐᓂᓯᖃᑦᑕᕐᒪᑕ 

ᑐᓴᖅᑎᑎᔾᔪᑎᓕᒃ ᓄᓇᖃᑦᑎᐅᔪᓄᑦ ᖃᓂᒋᔭᖓᓃᑦᑐᑦ ᑖᒃᓱᒪ ᐱᓕᕆᕝᕕᐅᔪᒪᔫᑉ ᑐᓴᖅᑎᑎᓪᓗᑎᒃ ᑭᒃᑯᑐᐃᓐᓇᕐᓂᒃ 

ᑐᓴᕋᓱᐊᕐᓂᐊᕐᓂᕐᒥᒃ. ᐅᖃᑦᑐᓂ ᑖᒃᑯᐊᓴᐃᓐᓇᐃᑦ ᐱᖓᓱᑦ ᓄᓇᖃᑦᑎᐅᔪᑦ ᐃᓚᐅᖃᑦᑕᖅᓯᒪᔪᑦ ᐃᓄᓐᓂᒃ 

ᑲᑎᒪᑎᑦᑎᓕᕋᐃᒻᒪᑕ ᓈᒻᒪᒋᔭᐅᖏᓐᓂᖓᓄᑦ ᓴᓇᔭᐅᔪᒪᔪᖅ, ᐊᒻᒪᓗ ᐊᓯᖏᑦ ᓴᓂᓪᓕᒋᔭᖏᑦ 

ᐃᓱᒫᓘᑎᖃᓚᐅᖅᓯᒪᖏᑦᑐᑎᒃ.  

 
ᒪᐃᔭᐅᑉ ᑐᒡᓕᐊ ᓯᑏᕙᓐᓴᓐ ᓇᓗᓇᐃᖅᓯᓪᓗᓂ ᑖᒃᑯᐊᓗ ᐃᖅᑲᓇᐃᔭᖅᑏᑦ ᑎᑎᕋᖅᓯᒪᔪᒥᑦ ᑐᓂᔭᐅᓚᐅᖏᑦᑐᑎᒃ.  

 
ᒪᐃᔭ ᕆᐊᑦᕘᓐ ᐅᖃᑦᑐᓂ ᐊᓯᒃᑲᓐᓂᐊᓂᒃ ᓄᓇᖃᑦᑎᐅᔪᒥᒃ ᐅᐸᒃᓯᒪᔪᖃᓚᐅᖅᑐᖅ ᐃᓄᓐᓂᒃ ᑐᓴᕋᓱᐊᕐᓂᖃᑦᑎᓪᓗᑕ 

ᐊᒻᒪᓗ ᐃᓱᒫᓘᑎᒥᓂᒃ ᓇᓗᓇᐃᖅᓯᓪᓗᓂ; ᑎᓴᒪᐅᓕᖅᐳᑦ ᓄᓇᖃᑦᑎᐅᔪᑦ ᑲᑎᑦᑐᒋᑦ.  

 

 

 

ᑲᑎᒪᔨ ᐊᑯᒪᓕᒃ ᓇᓗᓇᐃᖅᓯᕕᐅᔪᒪᔪᖅ ᐱᕙᓪᓕᐊᓂᕆᔭᖓᓂᒃ ᐃᒥᕋᓚᒃᕕᒃᓴᐅᑉ ᐅᓐᓄᒪᓐᓇ ᐊᖏᖅᑕᐅᑉᐸᑦ.  

 
ᒪᐃᔭ ᕆᐊᑦᕘᓐ ᓇᓗᓇᐃᖅᓯᕗᖅ ᑖᒃᑯᐊ ᐃᒥᐊᓗᓕᕆᔨᒃᑯᑦ ᑲᑎᒪᔨᖏᑦ ᑲᒪᒋᔭᖃᒻᒪᑕ ᓚᐃᓴᑖᖅᑎᑦᑎᓂᕐᒥᒃ ᑕᒪᓐᓇ 

ᐃᓛᒃᑰᖓᔪᒃᑯᑦ ᑲᒪᒋᔭᐅᕙᑦᑐᖅ ᐊᒻᒪᓗ ᐱᖃᓯᐅᔾᔨᓪᓗᓂ ᐃᓄᓐᓂᒃ. ᓄᓇᓕᐸᐅᔭᒃᑯᑦ ᐱᓕᕆᐊᖃᖃᑦᑕᖅᑐᑦ 

ᐸᕐᓇᐃᓂᕐᒥᒃ; ᐃᒥᕋᓚᒃᕕᑦᑖᖑᔪᒪᔪᖅ ᒪᓕᒃᑎᐊᕈᓐᓇᕐᓗᓂ ᐃᓗᐊᓂ ᐸᕐᓇᐅᑎᐅᑉ ᐊᒻᒪᓗ ᓄᓇᐅᑉ ᑭᓪᓕᓕᐅᕐᓂᕐᒧᑦ 

ᒪᓕᒐᕋᓛᖓᓂᒃ ᐅᕝᕙᓘᓐᓃᑦ ᐊᑦᔨᒌᖏᑦᑐᑦ ᐅᕝᕙᓘᓐᓃᑦ ᐋᖅᑭᒋᐊᕈᑎᑦ ᑖᒃᑯᓄᖓ ᒪᓕᒐᕋᓛᓄᑦ 

ᒪᓕᒃᑕᐅᔭᕆᐊᖃᕋᔭᖅᑐᑦ. ᐃᓪᓗᒧᑦ ᐱᔪᓐᓇᐅᑎᒧᑦ ᑲᒪᔭᕆᐊᖃᒻᒥᔪᑦ ᑖᒃᓱᒪ ᐱᓇᓱᐊᖅᑑᑉ ᒪᓕᒋᐊᓕᖓ ᐊᒻᒪᓗ 

ᐅᓂᒃᑳᕐᓗᓂ ᑲᑎᒪᔨᓄᑦ. ᐱᖓᓱᕗᑦ ᐊᑦᔨᒌᖏᑦᑐᑦ ᐋᖅᑭᒃᓯᒪᓂᐅᔪᑦ ᑖᒃᓱᒪ ᐱᓇᓱᐊᖅᑑᑉ ᒪᓕᒋᐊᖃᕋᔭᖅᑕᖏᑦ 

ᓴᓇᓂᐊᕐᓗᓂ ᐊᒻᒪᓗ ᐊᐅᓚᑦᑎᓂᐊᕐᓗᓂ ᐃᒥᕋᓚᒃᕕᒻᒥᑦ.  

 
ᒪᐃᔭᐅᑉ ᑐᒡᓕᐊ ᓯᑏᕙᓐᓴᓐ ᐅᖃᑦᑐᓂ ᑖᒃᑯᐊ ᑲᑎᒪᔩᑦ ᑲᔪᓯᑎᑦᑎᓂᐊᖅᐸᑕ ᑐᒡᓕᐊᓂᒃ ᐅᖃᓕᒪᖅᑕᐅᓂᖓᓂᒃ 

ᒪᓕᒐᕋᓛᑉ ᐅᓐᓄᒃ, ᑖᓐᓇ ᐱᓇᓱᒃᑐᖅ ᐱᓇᓱᒋᐊᖃᓕᕐᓂᐊᖅᑐᖅ ᓴᓇᓂᕐᒧᑦ ᐱᔪᓐᓇᐅᑎᒥᒃ ᓯᕗᓪᓕᖅᐹᕆᓗᓂᐅᒃ 

ᐊᒻᒪᓗ ᑕᐃᒪ ᐱᓇᓱᓕᕐᓗᓂ ᐃᒥᐊᓗᒃᒧᑦ ᐱᔪᓐᓇᐅᑎᒥᒃ.  

 

ᒪᐃᔭ ᕆᐊᑦᕘᓐ ᓇᓗᓇᐃᖅᓯᓪᓗᓂ ᑖᒃᑯᐊ Big Rack−ᑯᑦ ᐊᔪᓐᖏᑐᐃᓐᓇᕆᐊᓖ% ᐱᓇᓱᒍᑎᓪᓗᑎᒃ ᒫᓐᓇᐅᔪᖅ 

ᐃᓪᓗᖁᑎᒋᔭᒥᓂ, ᑭᓯᐊᓂ ᓂᕈᐊᕐᒪᑕ ᐱᓇᓱᒋᐊᔅᓴᖅ ᓄᑖᖑᓂᖅᓴᒥᒃ, ᐊᖏᓂᖅᓴᒥᒃ ᐃᓪᓗᖃᓪᓗᑎᒃ.  

 
ᑲᑎᒪᔨ ᕉᑲᓐ ᐅᖃᑦᑐᓂ ᑲᑎᒪᔩᑦ ᐸᕐᓇᐃᓯᒪᖏᒻᒪᑕ ᐱᕙᓪᓕᐊᑎᑦᑎᔭᕆᐊᔅᓴᖅ ᓄᓇᖃᕝᕕᓪᓗᐊᑕᐅᔪᒥᒃ, 

ᐆᒪᔮᑦᑎᐊᖅᑐᖅ ᑭᓯᐊᓂᓕ ᐱᑕᖃᖏᒻᒪᑦ ᐸᕐᓇᐅᑎᒻᒪᕆᒻᒥᒃ ᐱᓕᕆᓇᓱᐊᖅᑐᑦ ᐱᕙᓪᓕᐊᓂᖏᓐᓄᑦ ᐊᒻᒪᓗ ᖃᓄᖅ 

ᓄᓇᓕᓐᓂ ᑮᓇᐅᔭᓕᐅᕋᓱᐊᕐᓂᖅ ᐱᕈᖅᐸᓪᓕᐊᔪᓐᓇᕐᒪᖔᑦ. ᐃᓱᒪᖃᑦᑐᓂ ᓄᓇᓕᐸᐅᔭᐃᑦ ᐃᓱᒪᒋᔭᖃᕆᐊᓖᑦ 

ᐱᓇᓱᐊᒐᒃᓴᒥᒃ ᑕᒪᐅᖓ ᓄᓇᖃᕝᕕᓪᓗᐊᑕᒧᑦ ᐸᕐᓇᐅᑎᑕᖃᓪᓗᓂ ᐱᑕᖃᖏᑉᐸᑦ ᐱᑕᖃᐃᓐᓇᐅᔭᕐᓂᐊᖅᑐᖅ 

ᐊᑦᔨᒌᖏᑦᑐᓂᒃ.  

 
ᒪᐃᔭ ᕆᐊᑦᕘᓐ ᐃᖅᑲᐃᑎᑦᑎᓪᓗᓂ ᑲᑎᒪᔨᓂᒃ ᑖᓐᓇ ᐸᕐᓇᐅᑎ ᕿᒥᕐᕈᔭᐅᔪᒫᓐᓂᐊᕐᒪᑦ ᑕᒫᓂ ᐊᕐᕌᒍᒥ, ᐊᒻᒪᓗ 

ᑲᑎᒪᔩᑦ ᑮᓇᐅᔭᓂᒃ ᓴᓂᖅᕙᐃᓯᒪᔪᑦ ᐱᔭᕇᕈᓐᓇᖁᓪᓗᒍ ᕿᒥᕐᕈᓂᖅ. ᐅᖃᑦᑐᓂ ᐃᓚᒋᒻᒪᒍ ᐅᖃᓪᓚᖃᑎᖃᓐᓂᖅ 

ᐃᓄᓐᓂᒃ ᐊᒻᒪᓗ ᓇᒻᒥᖃᑦᑎᓪᓗᐊᑕᐅᔪᓂᒃ, ᐊᒻᒪᓗ ᐱᓕᕆᓇᓱᐊᖅᑐᑦ ᓄᓇᓕᒃ ᐃᓚᒋᒻᒪᒍ ᓇᒻᒥᓂᖃᑦᑎᓪᓗᐊᑕᐃᑦ.  

 
ᑲᑎᒪᔨ ᐊᑯᒪᓕᒃ ᐊᐱᕆᓚᐅᖅᐳᖅ ᓇᓗᓇᐃᖅᓯᕕᐅᔪᒪᓪᓗᓂ ᖃᓄᐃᓕᐅᕆᐊᖃᒻᒪᖔᑕ.  

 
ᒪᐃᔭ ᕆᐊᑦᕘᓐ ᓇᓗᓇᐃᖅᓯᓚᐅᖅᑐᖅ ᑖᓐᓇ ᐱᑦᔪᑎᐅᔪᖅ ᓇᓗᓇᐃᖅᑕᐅᖃᑦᑕᖅᓯᒪᔪᑦ ᑭᒡᒐᑐᖅᑎᖃᓐᓂᕐᒨᖓᒻᒪᑦ 

ᐊᒻᒪᓗ ᓇᓗᓇᐃᕋᑖᖅᑐᓂᐅᒃ ᑐᒡᓕᐊᑕ ᒪᐃᔭᐅᑉ ᓯᑏᕙᓐᓴᓐ ᐱᕕᖃᑦᑎᑎᒻᒪᑦ ᑲᑎᒪᔨᓂᒃ ᐅᖃᐅᓯᖃᕈᓐᓇᕐᓗᑎᒃ 

ᑭᒡᒐᑐᕐᓂᐅᓚᐅᖅᑐᒥᒃ ᐃᓄᓐᓂᒃ ᑐᓴᕋᓱᐊᖅᑎᓪᓗᒋᑦ ᐊᒻᒪᓗ ᑐᑭᑖᕈᑎᓕᐅᕐᓗᑎᒃ ᑭᒡᒐᖅᑐᐃᒍᑎᐅᓚᐅᖅᑐᓄᑦ 

ᑕᐃᒪᐃᑦᑕᕆᐊᖃᑉᐸᑦ. ᑲᑎᒪᔩᑦ ᐊᑖᓂ ᐅᖃᐅᓯᒃᓴᖅ 7 (b), ᐊᐃᑉᐹᓂᒃ ᐅᖃᓕᒫᖅᑕᐅᓂᖏᓐᓄᑦ ᐸᕐᓇᐅᑎᐅᑉ 

ᒪᓕᒐᕋᓛᑉ ᐋᖅᑭᒋᐊᕈᑎᖓ ᓇᒻᒪ 855 ᐊᒻᒪᓗ ᓄᓇᐅᑉ ᑭᓪᓕᓕᐅᕐᓂᕐᒧᑦ ᒪᓕᒐᕋᓛᑉ ᐋᖅᑭᒋᐊᕈᑎᖓ ᓇᒻᒪ 856. 

ᑲᑎᒪᔩᑦ ᑐᑭᑖᕈᑎᖃᕆᐊᖃᓕᖅᐳᑦ ᖃᓄᐃᓕᐅᕈᒪᒻᒪᖔᑕ ᑕᒪᑐᒧᖓ ᐃᓄᓐᓂᒃ ᑐᓴᕋᓱᐊᕐᓂᕐᒧᑦ ᑭᒡᒐᑐᖅᑎᖃᓐᓂᕐᒧᑦ.   

 
ᐱᖁᔨᕗᖔᕈᑎᐅᑉ ᓇᒻᒪᖓ 18-165 

 
ᐱᒋᐊᖅᑎᑦᑎᔪᖅ: ᒪᐃᔭᐅᑉ ᑐᒡᓕᐊ ᓯᑏᕙᓐᓴᓐ  

ᐊᐃᑉᐲᔪᖅ: ᑲᑎᒪᔨ ᑖᐱᓐ  

 

 

 ᑲᑎᒪᔩᑦ ᑲᔪᓯᖁᓪᓗᒋᑦ ᐊᐃᑉᐹᓂᒃ ᐅᖃᓕᒫᖅᑕᐅᓂᖓᓄᑦ ᐸᕐᓇᐅᑎ ᐊᒻᒪᓗ ᓄᓇᒥᒃ ᑭᓪᓕᓕᐅᕐᓂᕐᒧᑦ ᒪᓕᒐᕋᓛᑉ 

ᐋᖅᑭᒋᐊᖅᑕᐅᔾᔪᑎᖏᓐᓂᒃ ᑖᒃᓱᒧᖓ Big Racks. 

 

ᐊᖏᖅᑐᑦ – ᕉᑲᓐ, ᒪᑦᓴᔨ, ᓯᑏᕙᓐᓴᓐ, ᑖᐱᓐ, ᐸᐹᑦᓯ 

ᓈᒻᒪᓴᓐᖏᑦᑐᖅ - ᐊᑯᒪᓕᒃ 

ᑲᔪᓯᔪᖅ 

 
b) ᐃᓱᒪᓕᐅᕈᑕᐅᔭᕆᐊᓕᒃ – ᒪᓕᒐᕋᓛᖅ 200 ᐋᖅᑭᒋᐊᕈᑎᑦ 



ᓄᓇᓕᐸᐅᔭᐃᑦ ᑲᑎᒪᔨᖏᑕ ᑲᑎᒪᓂᖓ ᓇᒻᒪ 12  

ᒫᑎᐅ ᕼᐋᑉ, ᐊᐅᓚᑦᑎᔨ, ᑎᑎᕋᐅᔭᕐᓂᕐᒧᑦ ᐊᒻᒪᓗ ᓴᓇᔪᓕᕆᔨᒃᑯᑦ  

 

ᒥᔅᑕ ᕼᐋᑉ ᐃᖅᑲᐃᑎᑦᑎᓪᓗᓂ ᑲᑎᒪᔨᓂᒃ ᑖᓐᓇ ᐅᖃᐅᓯᐅᓚᐅᕐᒪᑦ ᑕᐃᑲᓂ ᑎᑎᕋᐅᔭᕐᓂᕐᒧᑦ ᐊᒻᒪᓗ ᓴᓇᔪᓕᕆᔨᒃᑯᑦ 

ᑲᑎᒪᔨᕋᓛᖏᑦ ᑲᑎᒪᑎᓪᓗᒋᑦ ᐊᒻᒪᓗ ᑲᑎᒪᔨᓄᑦ ᑐᓂᖁᔭᐅᓪᓗᓂ. ᕿᒥᕐᕈᓪᓗᓂ ᐃᓱᒪᓕᐅᕈᑕᐅᔭᕆᐊᖃᓐᓂᖓᓂᒃ 

ᓇᓗᓇᐃᖅᓯᓗᓂ ᑖᒃᑯᐊ ᓄᓇᓕᐸᐅᔭᐃᑦ ᐃᒥᕐᒧᑦ ᐊᒻᒪᓗ ᑭᓈᓗᒻᒧᑦ ᒪᓕᒐᕋᓛᖓ 200 ᐊᑐᖅᑕᐅᖏᓐᓇᕐᒪᑦ ᐊᒻᒪᓗ 

ᐊᓯᔾᔨᖅᑕᐅᓚᐅᖅᓯᒪᖏᑦᑐᓂ 1989-ᒥᓂᑦ. ᒪᓕᒐᕋᓛᖅ ᐊᔪᓐᖏᑎᑦᑎᒻᒪᑦ ᓄᓇᓕᐸᐅᔭᒃᑯᓐᓂᑦ ᓄᓇᓕᓐᓂᑦ 

ᐱᔨᑦᑎᕋᓪᓗᑎᒃ, ᑖᒃᑯᐊ ᑐᕌᖓᓗᐊᓐᖑᐊᖅᑐᑎᒃ ᐃᒥᕆᔭᐅᕙᑦᑐᒧᑦ ᐊᒻᒪᓗ ᓄᐊᑕᐅᓂᖏᓐᓄᑦ ᐊᒻᒪᓗ 

ᑲᒪᒋᔭᐅᓂᖏᓐᓄᑦ ᑭᓈᓘᑉ, ᐱᓐᖏᑦᑐᒋᑦ ᑲᑎᒪᔨᓄᑦ ᐊᖏᖅᑕᐅᓯᒪᔪᑦ. ᓄᓇᓕᐸᐅᔭᒃᑯᑦ ᐸᕐᓇᐅᑎᖓ ᒪᓕᒐᕋᓛᖅ 

703 ᑭᓪᓕᖃᑦᑎᑎᒻᒪᑦ ᐱᕙᓪᓕᐊᓂᕐᒥᒃ ᓄᓇᓯᐅᑎᒃᑯᑦ ᐱᔨᑦᑎᕋᐅᑎᓂᒃ ᑕᒪᒃᑯᓄᖓ ᒥᑭᑦᑑᑎᓄᑦ ᐱᓕᕆᕝᕕᖃᑦᑐᓄᑦ 

ᐊᒻᒪᓗ ᐱᓕᕆᕝᕕᓕᐅᕋᓱᐊᖅᑐᓄᑦ ᐃᒥᕐᒥᒃ ᐊᑐᖅᑐᓄᑦ ᐅᖓᑖᓅᖏᑦᑐᖅ 2,000 ᓘᑕ ᐅᓪᓗ ᐊᑕᐅᓯᕐᒧᑦ. 

ᐅᓄᖅᓯᕙᓪᓕᐊᒻᒪᑕ ᐃᓪᓗᓕᐅᕈᒪᔪᓄᑦ ᐱᔪᒪᓇᓲᑎᑦ ᑐᒃᓯᕋᖅᑐᑦ ᓱᓪᓗᓕᒃᑰᖅᑐᒥᒃ ᐃᒥᖃᕈᒪᓪᓗᑎᒃ ᓄᓇᓯᐅᑎᒃᑯᑦ 

ᑭᓈᓗᒃᑕᖅᑕᐅᓗᑎᒃ ᐅᕝᕙᓘᓐᓃᑦ ᓄᓇᓯᐅᑎᒃᑯᑦ ᐃᒥᖅᑕᐅᖃᑦᑕᕐᓗᑎᒃ ᓄᓇᓕᐸᐅᔭᒃᑯᓐᓂᑦ 2,000 ᓖᑕᒥᒃ 

ᑭᓪᓕᖃᓪᓗᓂ ᓇᒻᒥᓂᖅ ᐃᒥᖅᑕᖃᑦᑕᕐᓗᑎᒃ ᑖᓐᓇ ᐊᖏᓂᖓ ᐃᓚᔭᐅᓗᓂ. ᒪᓕᒐᕋᓛᖅ ᑎᑎᕋᖅᓯᒪᔪᖃᖏᒻᒪᑦ 

ᐊᔪᖅᑎᑎᒻᒪᑦ ᓇᒻᒥᓂᖅ ᐃᒥᖅᑕᐅᑎᖃᓐᓂᕐᒧᑦ ᐅᕝᕙᓘᓐᓃᑦ ᑭᓈᓗᒃᑕᓂᕐᒧᑦ, ᐊᒻᒪᓗ ᒪᓕᒐᕋᓛᖅ ᐋᖅᑭᒍᑎᓐᖏᒻᒪᑦ 

ᑖᒃᓱᒥᖓ 2,000 ᓖᑕ ᑭᓪᓕᒋᔭᐅᔪᒥᒃ ᐋᖅᑭᒃᑕᐅᓯᒪᔪᒥᒃ ᐸᕐᓇᐅᑎᒥ.  

 
ᐊᓯᔾᔨᕐᕈᑎᐅᔪᑦ ᒪᓕᒐᕋᓛᒧᑦ ᑐᓐᖓᕕᖃᑦᑐᑦ ᐋᖅᑭᒃᑕᐅᓯᒪᔪᒥᒃ ᑕᒪᒃᑮᓐᓄᑦ ᐃᒥᖅᑕᓂᕐᒧᑦ ᐊᒻᒪᓗ ᑭᓈᓗᒃᑕᕐᓂᕐᒧᑦ 

ᐱᔨᑦᑎᕈᑎᓂᒃ ᑕᐃᒪᐃᒻᒪᑦ ᑲᑎᓯᒪᔪᒃᑯᑦ ᐊᑭᓖᔾᔪᑎᐅᕗᖅ, ᐃᓱᒪᒋᔭᖃᖏᑦᑐᖅ ᓇᓕᐊᓐᓂᒃ ᐱᔨᑦᑎᕈᑎᐅᔪᒥᒃ. 

ᐃᓱᒪᒋᔭᖃᖏᑦᑐᖅ ᐃᒥᖅᑕᖅᕕᓐᓂᒃ  ᑕᒃᓱᒥᖓᑐᐊᕐᓕ ᓄᓇᓕᐸᐅᔭᐃᑦ ᐃᒥᖅᑕᖅᕕᐊᓂᒃ, ᓄᓇᓕᐸᐅᔭᒃᑯᑦ ᑖᒃᑯᑑᕗᑦ 

ᐱᔪᓐᓇᕐᓂᓖᖅ ᐃᒥᖃᑦᑎᑦᑎᔨᐅᓪᓗᑎᒃ.  

 
ᑖᓐᓇ ᑐᒃᓯᕋᐅᑦ ᐋᖅᑭᒋᐊᕆᔪᒪᔪᖅ ᒪᓕᒐᕋᓛᒥᒃ ᐊᔪᓐᖏᑎᑦᑎᓗᓂ ᓚᐃᓴᖃᑦᑐᓄᑦ ᓇᒻᒥᓂᖃᑦᑐᓄᑦ ᐃᒥᖅᑕᕐᓂᖅ 

ᐊᒻᒪᓗ ᑭᓈᓗᒃᑕᕐᓂᕐᒥᒃ ᒪᓕᓪᓗᓂ ᐱᔪᓐᓇᐅᑎᑖᕋᓱᐊᕐᓂᖓᓄᑦ ᑲᒪᒋᔭᐅᔪᑦ ᐃᖅᑲᓇᐃᔭᖅᑎᓄᑦ; ᐊᐅᓚᑦᑎᓂᐊᕐᓗᓂ 

ᑭᓈᓗᒻᒥᒃ ᑯᕕᑎᑕᐅᔪᒥᒃ ᓄᓇᓖᑦ ᑭᓈᓗᖃᕝᕕᖓᓄᑦ ᓇᒻᒥᓂᖃᑦᑎᐅᔪᑦ ᐊᑦᑕᖅᑎᖏᓐᓄᑦ; ᐋᖅᑭᒃᓯᓗᑎᒃ 

ᐊᑭᓖᔾᔪᑎᒥᒃ ᐊᕕᑦᑕᐅᓯᒪᔪᒃᑯᑦ ᐱᔨᑦᑎᓂᕐᒥᒃ ᓲᕐᓗ ᓄᓇᓕᐸᐅᔭᐃᑦ ᐃᒪᖃᑦᑎᑦᑎᓗᑎᒃ ᐊᒻᒪᓗ ᓇᒻᒥᓂᖃᑦᑐᑦ 

ᑭᓈᓗᒃᑕᕐᓗᑎᒃ (ᑖᓐᓇ ᐊᑕᐅᓯᑐᐃᓐᓇᖅ ᐅᑦᑐᕋᐅᑎ); ᐊᖅᑭᐅᒪᓂᐊᕐᒪᑦ ᓄᓇᓯᐅᑎᑦ ᐊᑐᖅᑕᐅᖃᑦᑕᕐᓂᖏᓐᓄᑦ 

ᑭᓪᓕᒋᔭᐅᔪᑦ ᐋᖅᑭᒃᑕᐅᓯᒪᔪᑦ ᑕᕝᕙᓂ ᐸᕐᓇᐅᑎᒥ ᐊᒻᒪᓗ ᐱᕕᖃᑦᑎᑦᑎᓗᓂ ᓄᐊᑕᐅᓂᖏᓐᓄᑦ ᑭᓈᓗᐃᑦ ᒪᓕᓪᓗᒍ 

ᐃᒥᖃᑦᑎᑕᐅᓂᖅ ᐊᓯᐊᓂᒃ ᓄᓇᓕᐸᐅᔭᒃᑯᑦ ᐃᒪᖃᐅᑎᖓᓂᒃ.  

 
ᐃᑲᔫᑎ ᐱᕕᖃᑦᑎᑦᑎᓂᐊᖅᑐᑦ ᐃᓚᖏᓐᓂᒃ ᓴᓇᔭᐅᓂᐊᖅᑐᓂᒃ ᑲᔪᓯᓗᑎᒃ ᑕᒪᒃᑯᑎᒎᓇ ᐊᑐᐃᓐᓇᐅᔪᑎᒍᑦ ᓱᓪᓗᓖᑦ 

(ᐅᑮᕕᑐᖃᒻᒧᕆᐊᖅ ᐊᑐᕆᐊᖓ) ᐃᓚᖏᓐᓂᒃ ᓴᓇᔭᐅᔪᒃᓴᓂᒃ ᑲᔪᓯᑎᑦᑎᔪᓐᓇᓂᐊᖅᑐᖅ ᑕᒪᒃᑯᓇᓂ 

ᓴᓇᕝᕕᐅᔪᓄᑦ/ᑮᓇᐅᔭᐅᕈᑕᐅᓇᓱᐊᖅᑐᓄᑦ ᓄᓇᖏᓐᓂ ᓄᓇᓯᐅᑎᒃᑯᑦ ᐱᔨᑦᑎᖅᑕᐅᓗᑎᒃ. ᐋᖅᑭᐅᒪᓂᐊᖅᑐᖅ 

ᓄᓇᓕᐸᐅᔭᐃᑦ ᐃᒥᕐᒧᑦ ᐊᒻᒪᓗ ᑭᓈᓗᒻᒧᑦ ᒪᓕᒐᕋᓛᖓᓄᑦ ᐸᕐᓇᐅᑎᒃᑯᑦ. ᐊᑲᐅᖏᔾᔪᑎᒋᓂᐊᖅᑕᖓᓕ 

ᐱᔭᒃᓴᖃᓐᓂᖅᓴᐅᓕᕐᓗᑎᑦ ᑲᒪᒋᔭᖃᕋᓱᐊᕐᓗᓂ ᑖᒃᑯᓂᖓ ᓚᐃᓴᐅᔪᓂᒃ ᐊᒻᒪᓗ ᑲᒪᒋᔭᐅᓗᑎᒃ. ᑐᓴᖅᑎᑎᓪᓗᓂ 

ᑖᒃᑯᐊ ᐊᑭᒋᒐᔭᓐᖑᐊᖅᑕᖏᑦ ᐋᖅᑭᒋᐊᕆᓗᓂ ᒪᓕᒐᕋᓛᒥᒃ ᐃᒪᓐᓇᐸᓘᒐᔭᖅᑐᖅ  $5,000.00 ᒪᓕᒐᓕᕆᓂᕐᒧᑦ 

ᐊᑭᓖᔾᔪᑎᓄᑦ ᐊᒻᒪᓗ ᓇᓚᐅᒃᑖᖅᑕᐅᓯᒪᔪᑦ ᑲᔪᓯᔪᒃᑯᑦ ᐸᐃᑉᐹᓕᕆᓂᕐᒧᑦ ᐊᑭᖓ $25,000.00 ᐊᕐᕌᒍᑕᒫᑦ 

ᐊᑭᓖᓗᑎᒃ ᑲᒪᒋᔭᐅᒃᑲᓐᓂᕆᐊᖃᓐᓂᖏᓐᓄᑦ ᐊᔪᓐᖏᔾᔪᑎᑦ.  
ᐱᖁᔨᕗᖔᕈᑎᐅᑉ ᓇᒻᒪᖓ 18-166 

 
ᐱᒋᐊᖅᑎᑦᑎᔪᖅ: ᒪᐃᔭᐅᑉ ᑐᒡᓕᐊ ᓯᑏᕙᓐᓴᓐ 

ᐊᐃᑉᐲᔪᖅ: ᑲᑎᒪᔨ ᐊᑯᒪᓕᒃ 

 

ᑖᒃᑯᐊ ᐊᐅᓚᑦᑎᔩᑦ ᐋᖅᑭᒋᐊᖅᓯᓗᑎᓗᒃ ᒪᓕᒐᕋᓚᒥᒃ 200 ᐱᕕᖃᑦᑎᑦᑎᓂᐊᕐᓗᑎᒃ ᓇᒻᒥᓂᖅ ᐃᒥᖅᑕᓂᕐᒥᒃ ᐊᒻᒪᓗ 

ᑭᓈᓗᒃᑕᓂᕐᒥᒃ, ᒪᓕᕋᓛᓂᒃ ᓇᒻᒥᓂᖅ ᓄᓇᓯᐅᑎᒃᑯᑦ ᐱᔨᑦᑎᓂᕐᒧᑦ, ᐋᖅᑭᒃᓯᓗᑎᒃ ᐊᑭᓖᔾᔪᑎᓂᒃ ᐊᕕᒃᓯᒪᔪᒃᑯᑦ 

ᐱᔨᑦᑎᕈᑎᓄᑦ, ᐊᒻᒪᓗ ᐋᖅᑭᐅᒪᑎᓪᓗᒍ ᐃᒥᕐᒥᒃ ᐊᑐᖃᑦᑕᓂᕐᒧᑦ ᑭᓪᓕᒋᔭᐅᔪᓂᒃ ᐋᖅᑭᒃᑕᐅᓯᒪᔪᑦ ᑕᕝᕙᓂ 

ᐸᕐᓇᐅᑎᒥ.  

ᐊᖏᖅᑐᑦ – ᕉᑲᓐ, ᐊᑯᒪᓕᒃ, ᓯᑏᕙᓐᓴᓐ, ᓯᐊᐳᑦ, ᑖᐱᓐ, ᐸᐹᑦᓯ 

ᓈᒻᒪᓴᓐᖏᑦᑐᖅ - ᒪᑦᓴᔨ  

ᑲᔪᓯᔪᖅ 

 
ᒪᐃᔭᐅᑉ ᑐᒡᓕᐊ ᓯᑏᕙᓐᓴᓐ ᐃᓱᒪᖃᓚᐅᖅᑐᖅ ᑖᒃᑯᐊ ᐊᑭᓖᔾᔪᑎᓄᑦ ᑐᓐᖓᕕᒋᔭᐅᔪᖅ ᐱᖃᓯᐅᔾᔨᒋᐊᖃᕆᐊᖓᓂᒃ 

ᖃᑦᑎᐅᓂᖓᓂᒃ ᐱᖁᑎᕐᔪᐊᓄᑦ ᐊᑭᖓ ᐊᒻᒪᓗ ᐅᑎᖅᑎᑕᐅᓗᓂ ᐊᐅᓚᑦᑎᓂᕐᒧᑦ ᐊᑭᖓ, ᐱᑦᔪᑎᒋᓪᓗᒍ ᑲᑉᐸᓂᐅᔪᑦ 

ᐊᑐᕈᓐᓇᕋᔭᕐᒪᑕᑕ ᓄᓇᓕᐸᐅᔭᐃᑦ ᐱᖁᑎᕐᔪᐊᖏᓐᓂᑦ ᐊᒻᒪᓗ ᑮᓇᐅᔭᓕᐅᕐᓂᐊᖅᑐᑎᒃ ᐃᒥᖅᑕᖃᑦᑕᓂᕐᒧᑦ 

ᐅᕝᕙᓘᓐᓃᑦ ᑭᓈᓗᒃᑕᓂᕐᒧᑦ.  

 
ᑲᑎᒪᔨ ᓯᐊᐳᑦ ᐅᖃᑦᑐᓂ, ᐊᒻᒪᓗ ᒪᐃᔭ ᕆᐊᑦᕘᓐ ᐊᖏᖅᑐᓂ, ᑖᓐᓇ ᐊᑭᓖᔾᔪᑎᓄᑦ ᑐᓐᖓᕕᐅᔪᖅ 

ᑎᑎᕋᖅᑕᐅᓯᒪᔭᕆᐊᓕᒃ ᐃᒪᓐᓇ ᓇᒻᒥᓂᖅ ᐱᔨᑦᑎᖃᑦᑕᖅᑐᑦ ᑲᑉᐸᓂᐅᔪᑦ ᐊᒻᒪᓗ ᐱᓕᕆᕝᕕᖃᑦᑐᑦ. ᐃᓱᒪᓪᓗᓂ 

ᑕᒪᓐᓇ ᐱᔨᑦᑎᕐᓂᐅᔪᖅ ᔭᒐᐃᓂᐅᒍᓐᓇᖏᒻᒪᑦ ᑮᓇᐅᔭᓕᐅᕈᑎᓄᑦ ᓄᓇᓕᐸᐅᔭᒃᑯᓐᓄᑦ ᖃᓄᑐᐃᓐᓇᖅ.  

 
ᑲᑎᒪᔨ ᕉᑲᓐ ᓇᓗᓇᐃᖅᓯᓚᐅᕐᒥᔪᖅᑕᐅᖅ ᐃᓱᒫᓘᑎᒥᓂᒃ ᒥᒃᓵᓄᑦ ᓇᒻᒥᓂᖃᑦᑐᑦ ᑲᑉᐸᓂᐅᔪᑦ ᐃᒥᕐᒥᒃ 

ᓄᖑᑦᑎᑦᑕᐃᓕᒪᓗᑎᒃ ᐃᒪᖃᓐᓂᐊᕐᒪᑕ ᐊᒻᒪᓗ ᐱᔭᕆᐊᖃᑦᑐᑎᒃ. ᐊᐱᕆᓪᓗᓂ ᑖᓐᓇ ᒪᓕᒐᕋᓛᖅ 

ᐱᖃᓯᐅᔾᔨᒍᓐᓇᕐᒪᖔᑦ ᖃᑦᑎᐅᓂᖓᓂᒃ ᐃᒥᐅᑉ ᑲᑉᐸᓂᐅᔪᒧᑦ ᐱᔭᐅᓯᒪᒍᓐᓇᖅᑐᖅ.  

 

ᑲᑎᒪᔨ ᒪᑦᓴᔨ ᓇᓗᓇᐃᖅᓯᕕᐅᔪᒪᓪᓗᓂ ᑕᒪᓐᓇ ᓇᒻᒥᓂᖃᑦᑎᐅᔪᓄᑦ ᐃᒥᖅᑕᕐᓂᐅᒐᔭᕐᒪᖔᑦ.  

 
ᒥᔅᑕ ᕼᐋᑉ ᓇᓗᓇᐃᖅᓯᓪᓗᓂ ᑖᒃᑯᐊ ᓄᓇᓕᐸᐅᔭᒃᑯᑦ ᐊᐅᓚᑦᑎᒐᔭᖅᑐᖅ ᓱᓕ ᓚᐃᓴᑖᖅᑎᑦᑎᓂᕐᒧᑦ ᐃᒥᕐᒧᑦ ᐊᒻᒪᓗ 

ᐅᓄᕐᓂᖅᓴᖏᑦ ᐃᒥᖅᑕᖅᑕᐅᓃᑦ ᐱᓕᕆᐊᕐᖑᒐᔭᖅᑐᑦ ᓄᓇᓕᐸᐅᔭᒃᑯᓐᓂᑦ. ᑖᓐᓇ ᐋᖅᑭᒋᐊᕈᑎ ᐱᑦᔪᑎᖃᕋᓱᐊᖅᑐᖅ 

ᐊᔪᓐᖏᑎᑦᑎᓗᓂ ᓯᓚᑖᓃᑦᑐᓄᑦ ᐱᔨᑦᑎᖅᑕᓄᑦ ᐅᖓᑖᓄᑦ ᑭᓪᓕᖓᑕ 200 ᓖᑕ ᒫᓐᓇᐅᔪᖅ ᐋᖅᑭᒃᑕᐅᓯᒪᔪᖅ 

ᒪᓕᒐᕋᓛᒥ. ᐋᖅᑭᒋᐊᕈᑎ ᑐᕌᖓᖏᑦᑐᖅ ᓇᒻᒥᓂᖅ ᐃᒥᖅᑕᖅᑕᐅᓂᕐᒧᑦ.  

 
ᑲᑎᒪᔨ ᒪᑦᓴᔨ ᓇᓗᓇᐃᖅᓯᓪᓗᓂ ᐊᓯᔾᔨᖅᓯᒪᔪᖃᔾᔮᖏᑦᑐᖅ ᒫᓐᓇᐅᔪᖅ ᐱᓕᕆᓂᐅᕙᑦᑐᒥᒃ ᑖᒃᑯᐊ ᓄᓇᓕᐸᐅᔭᒃᑯᑦ 

ᐃᒻᒪᐃᖃᑦᑕᕐᓂᖏᓐᓄᑦ 2,000 ᓖᑕᒥᒃ, ᐊᒻᒪᓗ ᐅᖓᑖᓄᑦ ᐃᒻᒪᑦᑕᐅᒐᔭᕐᓗᓂ ᑖᒃᑯᓇᓐᖓᑦ ᓇᒻᒥᓂᖃᑦᑎᔪᓂᑦ.  

 
ᒪᐃᔭ ᕆᐊᑦᕘᓐ ᐅᖃᑦᑐᓂ ᐊᔪᓐᓇᖏᑦᑐᖅ ᓄᓇᖃᑦᑎᐅᔪᖅ ᐱᔪᒪᖏᑐᐃᓐᓇᕆᐊᓕᒃ ᐅᕝᕙᓘᓐᓃᑦ ᐊᑐᕆᐊᖃᓪᓗᓂ 

2,000 ᓖᑕᒥᒃ ᓄᓇᓕᐸᐅᔭᒃᑯᓐᓂᑦ ᐊᒻᒪᓗ ᑕᒪᕐᒥᒃ ᓯᓚᑖᓃᑦᑐᓄᑦ ᐃᒻᒪᑦᑕᐅᔪᓐᓇᑐᐃᓐᓇᕆᐊᓕᒃ. ᒪᐃᔭ ᕆᐊᑦᕘᓐ 

ᓇᓗᓇᐃᖅᓯᓪᓗᓂ ᑖᒃᑯᐊ ᑲᑎᒪᔩᑦ ᐸᕐᓇᓯᒪᖏᒻᒪᑕ ᐃᒻᒪᐃᔭᕆᐊᔅᓴᖅ ᐅᖓᑖᓄᑦ 2,000 ᓖᑕ ᒪᓐᓇᐅᔪᖅ 

ᒪᓕᒐᕋᓛᖅᑎᒍᑦ.  

 
ᒥᔅᑕ ᕼᐋᑉ ᐅᖃᑦᑐᓂ ᑖᓐᓇ ᒪᓕᒐᕋᓛᖅ ᓇᓗᓇᐃᖅᓯᒻᒪᑦ ᐃᓄᐃᑦ ᐃᒻᒪᒃᑕᐅᔪᓐᓇᖅᑐᑦ 2,000 ᓖᑕᒥᒃ 

ᓄᓇᓕᐸᐅᔭᒃᑯᑎᒍᑦ ᐃᒻᒥᖅᑕᐅᖃᑦᑕᐃᓇᕐᓗᑎᒃ. ᐅᖃᑦᑐᓂ ᓈᒻᒪᒋᔭᐅᓂᖓᒍᑦ ᒪᓕᒐᕋᓛᑉ ᓇᓖᕌᕈᓐᓇᓂᐊᖅᑐᑦ 

ᐃᒥᖅᑕᖅᑕᐅᖃᑦᑕᕈᒪᒻᒪᖔᕐᒥᒃ ᓯᓚᑖᓃᑦᑐᐃᓐᓇᒃᑯᑦ. ᒥᔅᑕ ᕼᐋᒻ ᓇᓗᓇᐃᖅᓯᓪᓗᓂ ᑕᒪᒃᑯᐊ ᐃᓄᐃᑦ 

ᐊᑐᔾᔮᔪᔅᓴᐅᖏᒻᒪᑕ ᑖᒃᓱᒥᖓ ᐱᔨᑦᑎᕈᑎᐅᔪᒥᒃ ᐊᑭᖃᒃᑲᓂᕐᓂᖓᓄᑦ. ᑭᓯᐊᓂᓕ, ᐊᑐᖅᑕᐅᔪᓐᓇᖅᑐᖅ 

ᓇᒻᒥᓂᖃᑦᑎᐅᔪᑦᓄᑦ ᐃᒻᒥᖅᑕᐅᒃᑲᓐᓂᕆᐊᖃᑦᑐᓄᑦ ᐃᒻᒪᑦᑕᐅᓚᐅᕋᓗᐊᖅᑎᓪᓗᒋᑦ ᓄᓇᓕᐸᐅᔭᒃᑯᓐᓂᑦ.  

 
ᑲᑎᒪᔨ ᒪᑦᓴᔨ ᐊᐱᕆᓪᓗᓂ ᑕᒪᒃᑯᓂᖓ ᓇᒻᒥᓂᖃᑦᑐᑦ ᑲᑉᐸᓂᐅᔪᑦ ᐃᒥᖅᑕᖃᑦᑕᖅᑐᑦ ᑕᒪᓐᓇ 

ᐱᔭᐅᔪᒪᒻᒪᕆᓐᓂᐊᕐᒪᑦ ᐊᒻᒪᓗ ᑖᒃᑯᐊ ᑲᑎᒪᔩᑦ ᑲᒪᒋᔭᖃᕈᓐᓇᓂᐊᖅᐸᑦ ᑮᓇᐅᔭᖅᑐᕈᑎᖏᓐᓂᒃ ᐊᓯᔾᔨᑕᖅᑎᓪᓗᒋᑦ.  

 
ᒥᔅᑕ ᕼᐋᑉ ᐅᖃᑦᑐᓂ ᑖᒃᑯᐊ ᓄᓇᓕᐸᐅᔭᒃᑯᑦ ᐊᐅᓚᑦᑎᓂᐊᖅᑐᑦ ᒪᓕᖏᓐᓂᒃ ᑕᒪᐃᓄᑦ ᓯᓚᑖᓃᑦᑐᓄᑦ 

ᐃᒥᖅᑕᖅᑎᐅᔪᓄᑦ ᐊᒻᒪᓗ ᐱᑦᔪᑎᖓ ᐋᖅᑭᒋᐊᖅᓯᓂᕐᒧᑦ ᒪᓕᒐᕋᓛᒥᒃ ᓴᖅᑮᔪᒪᓪᓗᑎᒃ ᓚᐃᓴᑖᕐᓂᕐᒧᑦ 

ᐋᖅᑭᒃᓯᒪᓂᒃᓴᒥᒃ ᑕᒪᓐᓇ ᓄᓇᓕᐸᐅᔭᒃᑯᓐᓂᑦ ᐊᐅᓚᑕᐅᖏᓐᓇᓂᐊᕐᒪᑦ. ᑕᒪᑐᒧᖓ ᐊᑭᖃᑦᑎᑦᑎᓂᕐᒧᑦ, 

ᓄᓇᓕᐸᐅᔭᒃᑯᑦ ᐋᖅᑭᒃᓯᓗᑎᒃ ᐱᒋᐊᖅᕕᒋᓂᐊᖅᑕᖓᓂᒃ ᐊᑭᖓᓂᒃ ᐃᒥᕐᒧᑦ. ᐱᑦᔪᑎᖃᕋᓱᐊᖏᑦᑐᑦ 

ᐃᒻᒥᒃᑰᓕᖅᑎᑦᑎᓇᓱᐊᕐᓗᑎᒃ ᐱᔨᑦᑎᓂᕐᒥᒃ ᐊᑭᓕᒫᖓᑎᒍᑦ. 

 
ᒪᐃᔭ ᕆᐊᑦᕘᓐ ᐊᐱᖅᑯᑎᐅᕋᑖᖅᑐᒥᒃ ᐃᓚᒋᐊᖅᓯᓪᓗᓂ ᐊᑐᕐᓗᓂ ᕕᐊᓕᐅᖅᕕᒻᒥᑦ ᐆᑦᑑᑎᒋᑐᐃᓐᓇᕐᓗᒍ, ᐊᑐᕐᒪᑕ 

ᐃᒥᕐᒥᒃ ᑮᒻᒦᖔᖅᑐᒥᒃ ᑕᕝᕙᖓᐅᖏᑦᑐᖅ ᓄᓇᓕᐸᐅᔭᒃᑯᑦ ᐃᒥᖅᑕᖅᕕᐊᓂᒃ; ᐊᑭᓕᕆᐊᓕᒃᑕᖃᕋᔭᖅᐹ ᐅᕝᕙᓘᓐᓃᑦ 

ᐊᑭᓖᔾᔪᑎᒥᒃ ᑖᒃᑯᐊ ᓄᓇᓕᐸᐅᔭᒃᑯᑦ ᐊᑭᓖᑎᑦᑎᓂᐊᖅᑐᑦ ᑖᒃᑯᓂᖓ ᑲᑉᐸᓂᐅᔪᓂᒃ ᐊᒻᒪᓗ ᖃᓄᖅ 

ᐊᐅᓚᓐᓂᐊᕋᔅᓯᐅᒃ ᐅᕝᕙᓘᓐᓃᑦ ᖃᐅᔨᓴᕐᓗᒍ ᖃᓄᑎᒋ ᐃᒥᕐᒥᒃ ᐊᑐᖅᓯᒪᓕᕐᒪᖔᑕ. 

 
ᒥᔅᑕ ᕼᐋᑉ ᓇᓗᓇᐃᖅᓯᓪᓗᓂ ᐊᓯᐊᓂᒃ ᐃᓚᖃᒻᒪᑦ ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓅᖓᔪᒥᒃ ᒥᒃᓵᓄᑦ 

ᐃᒥᖅᑕᐅᖃᑦᑕᖅᑑᑉ ᐊᒻᒪᓗ ᐱᔭᕆᐊᑭᑦᑐᑯᓘᖏᒻᒪᑦ ᐃᒥᖅᑕᑐᐃᓐᓇᕐᓗᓂ ᑕᓯᕐᒥᒃ ᐊᒻᒪᓗ ᐃᒥᕆᔭᐅᓕᕐᓗᓂ. ᐃᒥᖅ 

ᖁᐱᕐᕈᖃᓐᓇᖏᑦᑐᓕᖅᑕᐅᔭᕆᐊᓕᒃ ᑕᒪᓐᓇᓗ ᐊᑭᑐᓪᓗᓂ, ᐊᒻᒪᓗ ᐱᔭᕐᓂᖏᑦᑐᓂᒃ ᒪᓕᒐᖃᑦᑐᑎᒃ ᖃᐅᑕᒫᑦ 

ᖃᐅᔨᓴᖅᑕᐅᓂᕐᒥᒃ ᐊᑐᖅᑕᐅᔭᕆᐊᖃᑦᑐᓂ. ᓇᒥᓂᖃᑦᑎᐅᔪᖅ ᓇᓗᓇᐃᖅᑕᐅᔾᔮᖏᑦᑐᑦ ᑕᕝᕙᓐᖓᑦ 

ᐊᑐᖅᑕᐅᕆᐊᓕᒻᒥᒃ ᖁᐱᕐᕈᖃᓐᓇᖏᑦᑐᓕᖅᑕᐅᓂᕐᒥᒃ ᐊᒻᒪᓗ ᖃᐅᔨᓴᖅᑕᐅᓗᓂ ᐃᒥᖅᑕᐅᖃᑦᑕᖅᑐᖅ 

ᖃᐅᔨᒪᓇᑦᑎᐊᕐᓂᐊᕐᒪᑦ ᒪᓕᒃᑐᑦ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᒪᓕᒃᑕᐅᖁᔭᖏᓐᓂᒃ. ᒥᔅᑕ ᕼᐋᑉ ᓇᓗᓇᐃᖅᓯᓪᓗᓂ 

ᑖᓐᓇ ᓯᓚᑖᒎᖓᔪᖅ ᐃᒥᖅᑕᖅᑎ ᑎᑎᕋᕆᐊᖃᕋᔭᕐᒪᑦ ᑕᐃᒃᑯᓄᖓ ᑲᑉᐸᓂᐅᔪᓄᑦ ᐃᒥᖃᕆᐊᖃᑉᐸᑦᑐᓄᑦ ᐅᖓᑖᓄᑦ 

2,000 ᓖᑕ ᐅᓪᓗᒧᑦ.  

 
ᑲᑎᒪᔨ ᒪᑦᓴᔨ ᐊᐱᕆᓪᓗᓂ ᓇᑭᑦ ᑖᓐᓇ ᓯᓚᑖᓃᑦᑐᖅ ᐃᒥᖅᑕᖅᑎ ᐱᒐᔭᕐᒪᖔᑦ ᐃᒥᕐᒥᒃ, ᐱᑦᔪᑎᒋᓪᓗᒍ 

ᓄᓇᓕᐸᐅᔭᒃᑯᑦ ᐃᒥᑭᓪᓕᕙᓪᓕᐊᒻᒪᑕ ᐊᒻᒪᓗ ᓇᒻᒥᓂᖃᑦᑎᐅᔪᑦ ᐱᔭᕆᐊᖃᓐᓂᐊᕐᒪᑕ ᐃᒥᒃᑲᓐᓂᕐᒥᒃ 

ᒪᑭᒪᑎᑦᑎᓇᓱᐊᕐᓗᑎᒃ ᐱᓕᕆᐊᕐᒥᓂᑦ.  

 
ᒥᔅᑕ ᕼᐋᑉ ᐅᖃᑦᑐᓂ ᑖᒃᑯᐊ ᐸᕐᓇᐃᓂᕐᒧᑦ ᐊᒻᒪᓗ ᓴᓇᔭᒃᓴᓕᕆᓂᕐᒧᑦ ᐊᑐᕐᓂᖃᓐᐊᕐᒪᖔᑦ ᖃᐅᔨᓴᕐᓂᖃᑦᑐᑦ 

ᑕᑯᓇᒃᑐᑎᒃ ᐃᒥᖅᑕᖅᕕᐅᒃᑲᓐᓂᕈᓐᓇᖅᑐᒥᒃ. ᑕᒪᑐᒧᖓ ᓇᑭᑦ ᓯᓚᑖᓃᑦᑐᖅ ᐃᒥᖅᑕᖅᑎ ᐃᒥᖅᑕᕋᔭᕐᒪᖔᑦ, 

ᓇᓕᐊᓐᓂᐅᒐᔭᖅᐳᑭᐊᖅ ᓄᓇᓕᐸᐅᔭᒃᑯᓐᓂᑦ ᐅᕝᕙᓘᓐᓃᑦ ᐊᓯᐊᓂᒃ ᐱᑕᖃᓗᐊᖏᒻᒪᑦ ᐃᒥᖅᑕᖅᕕᐅᔪᓐᓇᖅᑐᓂᒃ. 

ᑖᓐᓇ ᖃᐅᔨᓴᕐᓂᐅᓂᐊᖅᑐᖅ ᑕᑯᓇᓐᓂᐊᖅᑐᖅ ᐊᑯᓂᐅᔪᒧᑦ ᐃᒥᖅᑕᖅᕕᐅᔪᓐᓇᓂᐊᖅᑐᒥᒃ ᓄᓇᓕᐸᐅᔭᒃᑯᓐᓄᑦ. 

ᐋᖅᑭᒋᐊᕈᑎ ᐱᕕᖃᑦᑎᑦᑎᒐᔭᖅᑐᖅ ᐊᔪᓐᓇᓐᖏᑐᐃᓐᓇᕆᐊᖃᓐᓂᖓᓂᒃ ᓯᓚᑖᓃᑦᑐᒧᑦ ᐃᒥᖅᑕᖅᑐᐅᔪᒥᒃ ᐊᒻᒪᓗ 

ᐊᔪᓐᖏᑎᑕᐅᓗᑎᒃ ᐊᐅᓚᑦᑎᔩᑦ ᑐᓂᓯᔪᓐᓇᕐᓗᑎᓗᒃ ᓚᐃᓴᒥᒃ ᐊᒻᒪᓗ ᐊᑐᓕᖅᑎᑕᐅᓗᓂ ᓚᐃᓴ.  

 
ᑲᑎᒪᔨ ᒪᑦᓴᔨ ᐊᐱᕆᓚᐅᖅᑐᖅ ᑖᒃᑯᐊ ᓄᓇᓕᐸᐅᔭᑯᑦ ᐱᔪᓐᓇᕐᓂᖃᒻᒪᖔᑕ ᐃᒥᖅᑕᖃᑦᑕᕐᓗᑎᒃ ᐅᖓᑖᓄᑦ 2,000 

ᓖᑕ ᐃᒥᕐᒥᒃ ᖃᐅᑕᒫᑦ ᓯᓚᑖᓅᖔᖏᓪᓗᑎᒃ ᐃᒥᖅᑕᕈᓐᓇᖅᑐᒧᑦ.  

 
ᒥᔅᑕ ᕼᐊᑉ ᑐᓴᖅᑎᑎᓪᓗᓂ ᒫᓐᓇᐅᔪᖅ ᓄᓇᓕᐸᐅᔭᒃᑯᑦ ᐱᔪᓐᓇᕐᓂᖃᖏᑦᑐᑦ ᐃᒥᖅᑕᖃᑦᑕᕐᓗᑎᒃ ᐅᖓᑖᓄᑦ 2,000 

ᓖᑕ ᖃᐅᑕᒫᑦ. ᐱᔪᖃᕆᐊᖃᑦᑎᓪᓗᒍ, ᓄᓇᓕᐸᐅᔭᒃᑯᑦ ᐊᔪᖅᑐᑦ. ᐱᔭᕆᐊᑭᑦᑐᑯᓘᖏᒻᒪᑦ ᐃᖅᑲᓇᐃᔭᕐᓇᐅᑉ 

ᐅᖓᑖᓅᕈᑎᓗᓂ ᐊᒻᒪᓗ ᐊᑭᓖᑎᑦᑎᓗᓂ ᑕᐃᒃᓱᒥᖓ ᐃᓄᒻᒥᒃ. ᓄᓇᓕᐸᐅᔭᒃᑯᑦ ᐊᓯᒃᑲᓐᓂᖏᓐᓂᒃ 

ᐃᖅᑲᓇᐃᔭᖅᑎᖃᖏᒻᒪᑕ ᐃᒥᖅᑕᕈᓐᓇᖅᑐᓂᒃ.  

 
ᑲᑎᒪᔨ ᒪᑦᓴᔨ ᓇᓗᓇᐃᖅᓯᓚᐅᕐᕆᕗᖅ ᐃᓱᒫᓘᑎᒥᓂᒃ ᑕᒪᓐᓇ ᓴᖅᑮᓂᐊᕐᒪᑦ ᐱᔪᒪᓂᖅᓴᓂᒃ ᐃᒥᕐᒥᒃ ᐊᒻᒪᓗ 

ᐊᑦᔨᒌᖏᑐᒃᑯᑦ ᐊᒃᑐᐃᓂᖃᓪᓗᓂ ᑕᒃᑯᓂᖓ ᑲᑎᒪᔨᐅᔪᓂᒃ ᐃᓚᐅᔭᕆᐊᖃᓕᕐᓗᑎᒃ ᒪᑭᒪᐅᑎᖃᕋᓱᐊᕐᓂᒃᑯᑦ ᐊᒻᒪᓗ 

ᒪᓕᒐᕋᓛᑎᒍᑦ. ᐃᓱᒪᓪᓗᓂ ᐃᓚᖓ ᐅᖃᓪᓚᒍᑎᒋᔭᑦᑕ ᐱᖃᓯᐅᔾᔨᒋᐊᖃᓐᓂᖓᓂᒃ ᐱᐅᖅᓱᐊᓂᕐᒥᒃ ᐃᒥᕐᒥᒃ.  

 
ᑲᑎᒪᔨ ᓯᐊᐳᑦ ᐅᖃᑦᑐᓂ ᑐᑭᓯᒐᒥ ᑕᒪᓐᓇ ᐱᖁᑎᐅᖏᒻᒪᑦ ᐊᐅᓚᑕᐅᓗᓂ ᑮᓇᐅᔭᓕᐅᕈᑎᐅᓇᓱᕐᓗᓂ 

ᐃᒥᖅᑕᖅᑕᐅᖃᑦᑕᕐᓂᖅ ᐅᕝᕙᓘᓐᓃᑦ ᑭᓈᓗᒃᑕᖃᑦᑕᕐᓂᖅ. ᑖᓐᓇᓕ ᓇᓗᓇᐃᖅᑕᐅᓯᒪᑦᑎᐊᖅᑐᖅ ᐱᖁᑎᖃᑦᑎᑦ 

ᐊᐅᓚᑦᑎᔪᑦ ᓇᓗᓇᐃᖅᑕᐅᓯᒪᔪᓂᒃ ᐱᓕᕆᐊᒃᓴᓂᑦ ᐊᒻᒪᓗ ᐊᓯᖏᑦ ᓇᒻᒥᓂᖁᑎᒋᔭᐅᔪᑦ ᓄᓇᓕᐸᐅᔭᒃᑯᓐᓂ 

ᐱᔪᒪᔭᖏᑦ ᒫᓐᓇᐅᔪᖅ ᑐᓂᔭᐅᔪᓐᓇᖏᑦᑐᑦ ᑖᒃᑯᓇᓐᖓᑦ ᓄᓇᓕᐸᐅᔭᒃᑯᓐᓂᑦ ᐊᐅᓚᑦᑎᔪᒪᔪᑦ ᓇᒻᒥᓂᖅ 

ᐃᒥᖅᑕᖃᑦᑕᓂᕐᒥᒃ ᐊᒻᒪᓗ ᑭᓈᓗᒃᑕᓂᕐᒥᒃ. ᐊᖏᔪᐊᓘᖏᑦᑐᖅ ᓇᒻᒥᓂᖁᑎᒋᔭᐅᔪᖅ. ᓇᒻᒥᓂᖃᑦᑐᓂᒃ 

ᐃᒥᖅᑕᖃᑦᑕᕐᓂᖅ ᐊᑐᖅᑕᐅᓲᖑᕗᖅ ᓇᒥᑐᐃᓐᓈᓗᒃ, ᐱᑕᖃᑦᑐᖅ ᓄᓇᓕᓐᓂᑦ ᓄᓇᕗᑦᒥ ᓇᒥᓂᖃᑦᑐᓂᒃ 

ᐃᒥᖅᑕᖃᑦᑕᖅᑐᓂᒃ ᐊᒻᒪᓗ ᑭᓈᓗᒃᑕᖃᑦᑕᖅᑐᓂᒃ.   

 
ᑲᑎᒪᔨ ᐊᑯᒪᓕᒃ ᐊᐱᕆᓚᐅᖅᑐᖅ ᒥᒃᓵᓄᑦ ᐅᓄᖅᓯᕚᓪᓕᖅᓯᒪᓂᕐᒧᑦ ᐱᔭᒃᓴᖏᑎᒍᑦ ᐊᐅᓚᑦᑎᓂᕐᒧᑦ ᓚᐃᓴᐅᔪᓄᑦ 

ᐊᒻᒪᓗ ᓇᑭᓐᖔᓂᐊᕐᒪᑕᓕ ᑮᓇᐅᔭᑦ ᐊᑭᓖᔾᔪᑎᐅᓂᐊᖅᑐᑦ ᑕᒪᑐᒧᖓ.  

 
ᒥᔅᑕ ᕼᐋᒻ ᓇᓗᓇᐃᖅᓯᓪᓗᓂ ᐃᓚᖓ ᐊᑭᖓᑕ ᐅᓄᖅᓯᒋᐊᖅᓯᒪᓂᖏᓐᓄᑦ ᐱᔭᒃᓴᐃᑦ ᓄᐊᑕᐅᒃᑲᓐᓂᕋᔭᖅᑐᑦ 

ᐋᖅᑭᒃᑎᕆᓂᖏᑎᒍᑦ ᓚᐃᓴᓄᑦ ᐊᑭᓖᔾᔪᑎᓂᒃ. ᑭᓯᐊᓂᓕ, ᑮᓇᐅᔭᖅᑕᖃᑐᐃᓐᓇᕆᐊᓕᒃ ᐱᔭᐅᓚᐅᖏᓐᓂᖏᓐᓂ 

ᑮᓇᐅᔭᐃᑦ, ᑕᐃᒪ ᐊᑭᖏᓐᓄᑦ ᐱᔭᕆᐊᖃᕋᔭᖅᑐᑦ ᑕᕝᕙᓐᖓᑦ ᑮᓇᐅᔭᖁᑎᒋᔭᐅᔪᓂᒃ ᑭᓱᑐᐃᓐᓇᕐᒧᑦ.  

 
ᑲᑎᒪᔨ ᑖᐱᓐ ᓇᓗᓇᐃᖅᓯᒋᐊᕈᒪᓚᐅᖅᑐᖅ ᑖᓐᓇ ᐱᖁᑎᒋᔭᐅᔪᖅ ᐃᒻᒪᑦᑕᐅᒃᑲᓐᓂᕆᐊᖃᑦᑐᖅ ᐅᖓᑖᓄᑦ 

ᓄᓇᓕᐸᐅᔭᒃᑯᑦ ᐃᒻᒪᐃᖃᑦᑕᕐᓂᖏᓐᓄᑦ. ᑕᒪᓐᓇ ᑕᕝᕙ ᐱᑦᔪᑎᐅᔪᖅ ᑕᑯᓇᒃᑕᐅᖏᑦᑐᖅ ᐱᓇᓱᒋᐊᔅᓴᖅ 

ᓇᒻᒥᓂᖃᑦᑎᐅᔪᓂᒃ ᐃᒥᖅᑕᖃᑦᑕᕆᐊᔅᓴᖅ, ᐃᒥᖅᑕᖃᑦᑕᓂᐊᖅᑐᑦ ᓯᐅᓪᕕᐊ ᒍᕆᓂᐅᓪ ᑰᖓᓂᑦ 

ᐃᓗᐊᓂᖏᑐᕐᓘᓐᓃᑦ ᓄᓇᓖᑦ ᐊᐅᓚᑕᐅᕕᖓᓂ. ᓄᓇᕗᑦᒥ ᐃᒪᓕᕆᔨᕐᔪᐊᒃᑯᑦ ᑲᑎᒪᔨᖏᑎᒎᕆᐊᖃᑦᑐᑦ ᓱᓕ ᐊᒻᒪᓗ 

ᐃᒥᖅ ᖃᐅᔨᓴᖅᑕᐅᓗᓂ. ᕿᓂᖅᑐᑦ ᓇᒻᒥᓂᖅ ᐃᒥᖃᑦᑎᖃᑦᑕᕐᓗᑎᒃ; ᐃᒥᖅᑕᖃᑦᑕᓂᕐᒥᒃ ᐱᓕᕆᐊᒃᓴᖃᕋᓱᐊᖏᑦᑐᑦ.  

 
ᒪᐃᔭ ᕆᐊᑦᕘᓐ ᓇᓗᓇᐃᖅᓯᓪᓗᓂ ᓯᕗᓂᐊᒍᑦ ᐅᖃᕈᑎᒋᖃᑦᑕᖅᓯᒪᔭᖓ ᐊᔪᓐᓇᖏᑐᐃᓐᓇᕆᐊᖃᓐᓂᖓ 

ᑲᑎᑎᕆᓗᑎᒃ ᐃᓪᓗᓂᒃ ᑕᐅᓇᓂ ᓯᔾᔭᖅᐸᓯᒻᒦᑦᑐᓂᒃ ᐃᒥᕐᒥᒃ ᒥᑭᓪᓕᕚᓪᓕᑎᑦᑎᒐᔭᑐᐃᓐᓇᕆᐊᓕᒃ ᑕᐃᒫᒃ 50-

ᐳᓴᓐᑎᒃᑯᑦ. ᑕᒪᓐᓇ ᓇᓗᓇᐃᖅᑕᐅᓚᐅᖅᑐᖅ ᐊᒻᒪᓗ ᐅᖃᕈᑎᐅᓪᓗᓂ ᐊᕐᕌᓂ. ᐅᖃᑦᑐᓂ ᐃᓚᖃᒻᒪᑦ 

ᑮᓇᐅᔭᖅᑐᕈᑎᐅᓂᐊᖅᑐᓂᒃ ᑕᒪᑐᒥᖓ ᑲᑎᑕᐅᓂᖏᓐᓄᑦ, ᑭᓯᐊᓂ ᐱᓕᕆᔪᓐᓇᓂᖅᓴᐅᓕᖅᑎᑦᑎᒐᔭᖅᑐᖅ 

ᐃᖅᑲᓇᐃᔭᖅᑎᓂᒃ ᐃᒥᖅᑕᐅᑎᓄᑦ ᐊᒻᒪᓗ ᑭᓈᓗᒃᑕᐅᑎᓄᑦ ᓄᓇᓯᐅᑎᓂᒃ ᐱᑕᖃᓐᓂᖅᓴᐅᓕᕈᓐᓇᖅᐸᑦ ᐃᒥᖅ 

ᐃᓄᓐᓄᑦ. ᓇᓗᓇᐃᖅᓯᓪᓗᓂ ᐃᓪᓗᐃᑦ ᐅᖓᓯᑦᑑᓂᖏᓐᓄᑦ ᐱᔭᒃᓴᖃᓐᓂᖅᓴᐅᓕᖃᑦᑕᕐᒪᑕ ᐅᕝᕙᓘᓐᓃᑦ 

ᐊᒃᑐᐃᓪᓗᑎᒃ ᐱᔨᑦᑎᓂᕐᒥᒃ. ᐃᓱᒪᖃᑦᑐᓂ ᑕᒪᓐᓇ ᐊᑐᖅᑕᐅᔪᓐᓇᑐᐃᓐᓇᕆᐊᓕᒃ ᑲᒪᒋᔭᐅᓂᖓᓄᑦ ᓄᓇᓯᐅᑎᒃᑯᑦ 

ᐱᔨᑦᑎᖃᑦᑕᕐᓂᕐᒧᑦ ᐱᑦᔪᑎᐅᔪᒧᑦ.  

 
ᒥᔅᑕ ᕼᐋᑉ ᐅᖃᑦᑐᓂ ᐊᑕᐅᓯᐅᖏᒻᒪᑕ ᓄᓇᒋᔭᐅᔪᑦ ᓄᓇᓕᐸᐅᔭᒥ ᓱᓪᓗᓕᒃᑯᑦ ᐱᔨᑦᑎᖅᑕᐅᖃᑦᑕᖅᑐᓂ ᑭᓯᐊᓂ 

ᖃᓂᖏᑦᑑᓗᐊᕐᒪᑕ ᓱᓪᓗᓕᒻᒧᑦ ᐃᓚᓕᐅᔾᔭᐅᔪᓐᓇᖏᑦᑐᑎᒃ, ᓱᕐᓗ ᐊᖅᑯᓵᖅᓯᒋᐊᖃᑐᐃᓐᓇᕆᐊᓖᑦ 

ᓇᒻᒥᓂᖁᑎᒋᔭᐅᔪᒥᒃ. ᐊᖏᖅᑐᓂ ᐃᓚᖏᑦ ᐱᖁᑎᒋᔭᐅᔪᑦ ᐃᒥᖅᑕᖅᑕᐅᔭᕆᐊᓖᑦ ᐅᖓᓯᑦᑑᑕᐅᒻᒪᑕ 

ᐱᔭᕐᓂᖏᑦᑐᓪᓗᑎᒃ. ᐃᓱᒪᒋᔭᐅᓯᒪᒻᒥᔪᖅ ᐃᖅᑲᓇᐃᔭᖅᑏᑦ ᐱᔭᒃᓴᖏᑦ ᒥᑭᓪᓕᕚᓪᓕᖅᑎᑕᐅᔪᓐᓇᕆᐊᖏᓐᓂᒃ 

ᓄᓇᓯᐅᑎᒃᑯᑦ ᐱᔨᑦᑎᐸᑦᑐᓂᒃ ᐋᖅᑭᒋᐊᖅᑕᐅᑉᐸᑦ ᓱᓪᓗᓕᒻᒧᑦ ᐱᖁᑎᕐᔪᐊᒻᖅ ᑕᒪᒃᑯᓇᓂ ᐃᓪᓗᖃᑦᑎᐅᔪᓂ.  

 
ᒪᐃᔭ ᕆᐊᑦᕘᓐ ᓇᓗᓇᐃᖅᓯᒍᒪᓚᐅᖅᑐᖅ ᒪᓕᒐᓕᕆᓂᕐᒧᑦ ᓵᑕᔅᓴᐅᔪᓐᓇᕐᓂᖅ ᐃᓚᒋᒻᒪᒍ ᖃᐅᔨᓴᖅᑕᐅᓂᐅᑉ. 

ᓇᓗᓇᐃᖅᓯᓪᓗᓂ ᐃᓱᒫᓘᑎᒥᓂᒃ ᑭᓈᓗᒻᒧᑦ ᐃᓚᓕᐅᔾᔨᓂᖅ ᓱᕋᑦᑕᐅᑐᐃᓐᓇᕆᐊᓕᒃ ᐊᒻᒪᓗ ᓇᓗᓇᐃᖅᓯᒐᓱᐊᕐᓂᖅ 

ᑭᓇᐅᑉ ᓱᕋᕋᑖᕐᒪᖔᒍ. ᐊᓯᐊᑦᑕᐅᖅ ᐃᓱᒪᒋᔭᐅᔭᕆᐊᓕᒃ ᖃᓄᑎᒋ ᐊᑯᓂᐅᑎᒋᔪᒥᒃ ᓱᓪᓗᓕᖃᕝᕕᒃ ᐊᑐᕋᔭᓐᖏᒻᒪᖔᑦ 

ᓄᓇᓕᐸᐅᔭᒃᑯᓐᓂᑦ ᐅᓗᕆᐊᓇᖅᑐᒥᑎᑦᑎᓕᕋᔭᖅᑐᓂ, ᐊᒻᒪᓗ ᑖᓐᓇ ᓯᓚᑖᓃᑦᑐᖅ ᐱᔨᑦᑎᖅᑎ, ᑭᓈᓗᒻᒥᒃ 

ᐊᓂᑦᑎᕕᒃᓴᖃᕈᓐᓃᕐᓗᓂ. ᒪᐃᔭ ᕆᐊᑦᕘᓐ ᐃᓱᒫᓘᑎᖃᓚᐅᕐᒥᔪᖅ ᐃᒥᐅᑉ ᐱᐅᓂᕆᔭᕆᐊᖃᑦᑕᖓᓂᒃ ᐊᒻᒪᓗ ᖃᓄᖅ 

ᓄᓇᓕᐸᐅᔭᒃᑯᑦ ᐃᒥᕐᒧᑦ ᓚᐃᓴᑖᖅᑎᑦᖅᑎᔨᐅᓕᕋᔭᕐᒪᖔᑕ. ᑐᑭᓯᐅᒪᔪᖅ ᑖᒃᑯᐊ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ 

ᒪᓕᒐᕋᓛᖃᒻᒪᑕ, ᑭᓯᐊᓂ ᐃᓱᒪᔪᖅ ᑲᑎᒪᔩᑦ ᖃᐅᔨᒪᓇᓱᒋᐊᓖᑦ ᑭᓪᓕᖏᓐᓂᒃ ᐊᒻᒪᓗ ᓵᑕᐅᔪᓐᓇᓂᕐᒧᑦ 

ᐋᖅᑭᒃᑕᐅᓗᑎᒃ ᒪᓕᒃᑕᐅᖃᑦᑕᓂᐊᖅᑐᓂᒃ ᐃᒥᐅᑉ ᐱᐅᓂᖓᓄᑦ ᓯᓚᑖᓃᑦᑐᓄᑦ ᐃᒥᖅᑕᖅᑎᑕᖃᓕᖅᐸᑦ. 

 
ᒪᐃᔭ ᕆᐊᑦᕘᓐ ᐃᒃᓯᕙᐅᑕᒥᓂᒃ ᐲᑲᐃᓐᓇᖅᐳᖅ ᐊᒻᒪᓗ ᒪᐃᔭᐅᑉ ᑐᒡᓕᐊ ᓯᑏᕙᓐᓴᓐ ᐃᒃᓯᕙᐅᑕᖓᓅᖔᖅᑐᓂ.  

 
ᑲᑎᒪᔨ ᒪᑦᓴᔨ ᑐᑭᓯᔪᖅ, ᐊᒻᒪᓗ ᒥᔅᑕ ᕼᐋᑉ ᓇᓗᓇᐃᖅᓯᓪᓗᓂ, ᓯᓚᑖᓃᑦᑐᒃᑯᑦ ᐃᒥᖅᑕᖅᑎ 

ᐃᒥᖅᑕᖃᑦᑕᕈᓐᓇᖅᓯᒐᔭᕐᒪᑦ ᐊᓯᖏᓐᓄᑦ ᐱᓕᕆᕝᕕᐅᔪᓄᑦ, ᐊᒻᒪᓗ ᑐᒃᓯᕋᓐᓂᖅ ᐃᒥᒃᑲᓂᕐᒥᒃ ᑭᓪᓕᖃᓚᐅᖏᑦᑐᖅ 

ᐊᑕᐅᓯᕐᒧᑦ ᓇᓗᓇᐃᖅᑕᐅᓯᒪᔪᒧᑦ ᐱᓕᕆᕝᕕᐅᔪᒧᑦ.   

 



ᓄᓇᓕᐸᐅᔭᐃᑦ ᑲᑎᒪᔨᖏᑕ ᑲᑎᒪᓂᖓ ᓇᒻᒪ 12  

ᒪᐃ 8, 2018 

ᒪᑉᐱᒐᖓ 10 of 16 

ᑲᑎᒪᔨ ᐸᐹᑦᓯ ᐅᖃᑦᑐᓂ ᐊᑐᖅᑐᖃᑉᐸᑦ ᐃᒪᖃᐅᑎᒥᒃ ᑕᐃᒪᓕ ᐃᓄᐃᑦ ᐃᒻᒪᒃᑕᐅᒃᑲᓐᓂᕈᓐᓇᖅᓯᒐᔭᖅᐳᑦ ᓇᒻᒥᓂᖅ.  

 
ᒪᐃᔭ ᕆᐊᑦᕘᓐ ᐃᒃᓯᕙᐅᑕᕐᒥᓄᑦ ᐅᑎᖅᐳᖅ.  

 
ᒪᐃᔭᐅᑉ ᑐᒡᓕᐊ ᓯᑏᕙᓐᓴᓐ ᐅᖃᓚᐅᖅᑐᖅ ᑕᑯᔪᒪᓂᕋᖅᑐᓂ ᑎᑎᕋᕆᐊᓐᖓᖅᓯᒪᔪᒥᒃ ᒪᓕᒐᕋᓛᒥᒃ ᐊᒻᒪᓗ ᑲᑎᒪᔩᑦ 

ᐱᖓᓱᐊᖅᑎᕐᓗᑎᒃ ᐱᕕᒃᓴᖃᓐᓂᐊᖅᑐᑦ ᐅᖃᐅᓯᖃᕈᓐᓇᕐᓗᑎᒃ ᐋᖅᑭᒋᐊᕈᑎᓂᒃ.  

 
c) ᐃᓱᒪᓕᐅᕈᑕᐅᔭᕆᐊᓕᒃ – ᐊᑭᑐᔫᑎᓄᑦ ᐱᓕᕆᐊᒃᓴᓄᑦ ᑮᓇᐅᔭᑦ ᐋᖅᑭᒋᐊᕈᑎᑦ  

 
ᒥᔅᑕ ᕼᐋᑉ ᐃᖅᑲᐃᑎᑦᑎᓚᐅᖅᑐᖅ ᑲᑎᒪᔨᓂᒃ ᑖᓐᓇ ᐅᖃᐅᓯᐅᔪᖅ ᐅᖃᐅᓯᕆᔭᐅᓚᐅᕐᒪᑦ ᑕᐃᑲᓂ ᑎᑎᕋᐅᔭᕐᓂᕐᒧᑦ 

ᐊᒻᒪᓗ ᓴᓇᔪᓕᕆᔨᒃᑯᑦ ᑲᑎᒪᔨᕋᓚᖏᓐᓄᑦ ᐊᒻᒪᓗ ᐊᑐᓕᖁᔨᓪᓗᑎᒃ ᑲᑎᒪᔨᓄᑦ. ᓇᓗᓇᐃᖅᓯᓪᓗᓂ ᑖᒃᑯᐊ 

ᓄᓇᓕᐸᐅᔭᒃᑯᑦ ᐊᖏᓚᐅᕐᒪᑕ ᐊᑭᑕᔫᑎᓄᑦ ᑮᓇᐅᔭᐃᔭᕐᓂᕐᒧᑦ ᐸᕐᓇᐅᑎᒥᒃ 2018-ᒧᑦ ᑲᑎᑦᑐᑎᒃ 46 ᐱᓕᕆᐊᒃᓴᐃᑦ 

ᐊᒻᒪᓗ ᐊᖏᔫᑎᓄᑦ ᐱᓕᕆᐊᒃᓴᓄᑦ ᓂᐅᕕᕐᓗᑎᒃ.  

 
ᐃᐳᕈ 18, 2018−ᒥ, ᑲᑎᒪᔨᕋᓛᑦ ᑲᑎᒪᑎᓪᓗᒋᑦ ᑖᓐᓇ ᐊᑭᑦᑐᕋᐅᑎᓄᑦ ᑐᒃᓯᕋᐅᑦ ᓴᖅᑭᑕᐅᓚᐅᕐᒪᑦ ᐊᒻᒪᓗ 

ᓂᕆᐅᒋᔭᐅᓕᖅᑐᓂ ᐊᑕᐅᓯᖅ ᐱᓕᕆᐊᔅᓴᖅ ᐊᑖᓃᒃᑲᔭᒻᒪᕆᒻᒪᑦ ᑮᓇᐅᔭᖁᑎᑦ ᐊᒥᐊᒃᑯᖃᒻᒪᕆᓪᓗᓂ ᑖᒃᑯᑎᒎᓇ 

ᒐᓯᓄᑦ ᑖᒃᓰᔭᕈᑎᓄᑦ ᓴᓂᖅᕙᒃᑕᐅᓯᒪᔪᑦ ᐊᑐᖅᑕᐅᒍᓐᓇᕋᔭᖅᑐᑦ ᐊᓯᐊᓄᖔᖅ. ᖃᐅᔨᓴᕐᓂᖅᑕᖃᕆᐊᓕᒃ ᖃᓄᖅ 

ᑲᒪᒋᔭᖃᕐᓂᐊᕐᒪᖔᑕ ᐊᖏᓪᓕᕙᓪᓕᐊᓂᖓ ᒪᕐᕋᐅᑉ ᓱᕈᓐᓂᑯᒧᑦ ᐱᓕᕆᕕᐅᔪᒥᑦ ᑖᓐᓇ ᐸᕐᓇᐅᑎᐅᓚᐅᖅᑐᖅ 

ᐊᑐᕋᔅᓴᐅᒍᓐᓃᕐᒪᑦ. ᐃᖏᕐᕋᖃᑦᑕᖅᑐᓕᕆᔨᒃᑯᑦ ᐸᕐᓇᐅᑎᒻᒪᕆᐊ ᐃᓱᒪᒋᔭᐅᓚᐅᖅᑐᖅ 

ᑐᐊᕕᓐᓇᖏᓐᓂᖅᓴᐅᔭᕆᐊᖓᓂᒃ ᐊᒻᒪᓗ ᑭᖑᕙᕆᐊᖅᑕᐅᖁᔭᐅᓪᓗᓂ ᐊᖏᖅᑕᐅᓂᖓᓄᑦ ᒪᕐᕋᒻᒥᒃ ᑲᒪᒋᔭᖃᕐᓂᕐᒧᑦ 

ᖃᐅᔨᓴᕐᓂᖅ.  

 
ᑖᓐᓇ ᑐᒃᓯᕋᐅᑎ ᐋᖅᑭᒋᐊᕆᓗᓂ 2018 ᐊᑭᑐᔪᓄᑦ ᑮᓇᐅᔭᐃᔭᕈᑎᓄᑦ ᐸᕐᓇᐅᑎ ᐃᒫᒃ: ᓅᑕᐅᓗᑎᒃ $400,000.00 

ᐊᒥᐊᒃᑯᑦ ᑮᓇᐅᔭᖏᓐᓂᑦ ᑕᕝᕙᓐᖓᑦ ᐱᓕᕆᐊᒃᓴᖅ ᓇᒻᒪ 9-ᒥᑦ - ᐃᓗᐱᐊᕈᑦᑎᕆᐊᖃᑦᑐᑦ ᓴᓇᔭᐅᒋᐊᖅᑕᐅᓂᖅ 

ᐃᒥᕐᒧᑦ ᓴᓗᒻᒪᔅᓴᐃᕕᐅᔪᒥ ᐱᓕᕆᐊᒃᓴᒧᑦ ᓇᒻᒪ 42 - ᓱᓪᓗᓖᑦ ᓴᓇᒋᐊᖅᑕᐅᓂᖏᑦ ᐃᒥᕐᒧᑦ ᐊᒻᒪᓗ ᐱᓕᕆᐊᒃᓴᖅ 

ᓇᒻᒪ 43 – ᓱᓪᓗᓖᑦ ᓴᓇᒋᐊᖅᑕᐅᓂᖏᓐᓄᑦ ᑭᓈᓗᖃᕝᕕᒧᑦ ᐊᑦᔨᒌᑦᑐᒃᑯᑦ ᐅᓄᕐᓂᖃᑦᑐᑎᒃ. ᑖᓐᓇ 

ᐅᓄᖅᓯᕚᓪᓕᑎᑦᑎᒐᔭᖅᑐᖅ ᓇᓚᐅᒃᑖᖅᑕᐅᓯᒪᔪᓂᒃ ᑕᒪᒃᑮᓐᓄᑦ ᐱᓕᕆᐊᒃᓵᓐᓄᑦ ᐅᕙᓐᖓᑦ $300,000 ᐊᑐᓂᒃ 

ᐅᕗᖓ $500,000 ᐊᑐᓂᒃ. 

 
ᐊᐃᑉᐹ ᐊᖅᑭᒋᐊᕈᑎ ᐋᖅᑭᒋᐊᖅᓯᔪᖅ ᐱᓕᕆᐊᕐᖑᓂᐊᖅᑐᒥᒃ ᓇᒻᒪ 27 ᑕᕝᕙᓐᖓᑦ ᐃᖏᕐᕋᖃᑦᑕᖅᑐᓕᕆᔨᒃᑯᑦ 

ᐸᕐᓇᐅᑎᒻᒪᕆᐊᓂᑦ ᐅᕗᖓ ᒪᕐᕋᒥᒃ ᑲᒪᒋᔭᖃᕐᓂᕐᒧᑦ ᖃᐅᔨᓴᕐᓂᖅ ᐊᒻᒪᓗ ᐊᓯᔾᔨᕐᓗᒍ ᑮᓇᐅᔭᖃᕈᑎᐅᔪᖅ 

ᑕᕝᕙᓐᖓᑦ ᑲᑎᑕᐅᓯᒪᔪᓂᒃ ᑮᓇᐅᔭᓂᒃ ᐅᕗᖓ ᒑᓯᓄᑦ ᑖᒃᓰᔭᕈᑎᓄᑦ ᑮᓇᐅᔭᓄᑦ.  

 
ᐱᖁᔨᕗᖔᕈᑎᐅᑉ ᓇᒻᒪᖓ 18-167 

 
ᐱᒋᐊᖅᑎᑦᑎᔪᖅ: ᑲᑎᒪᔨ ᐊᑯᒪᓕᒃ    
ᐊᐃᑉᐲᔪᖅ: ᑲᑎᒪᔨ ᓯᐊᐳᑦ  

 

ᑲᑎᒪᔩᑦ ᓈᒻᒪᔅᓴᖁᓪᓗᒋᑦ ᐃᓕᓯᒃᑲᓂᕐᓗᑎᒃ $400,000−ᓂᒃ ᐊᒥᐊᒃᑯᑦ ᑮᓇᐅᔭᖏᓐᓄᑦ ᐅᕙᓐᖓᑦ ᐱᓕᕆᐊᒃᓴᖅ 

ᓇᒻᒪ 9-ᒥᑦ − ᐃᓗᐱᐊᕈᑦᑎᕆᐊᖃᑦᑐᓄᑦ ᓴᓇᒋᐊᕈᑎᒃᓴᓄᑦ WTP−ᒧᑦ ᐱᓕᕆᐊᒃᓴᖅ ᓇᒻᒪ 42-ᒧᑦ − ᓱᓪᓗᓖᑦ 

ᓴᓇᒋᐊᖅᑕᐅᓂᖏᓐᓄᑦ ᐃᒥᕐᒧᑦ ᐊᒻᒪᓗ ᐱᓕᕆᐊᔅᓴᖅ ᓇᒻᒪ 43 – ᓱᓪᓗᓖᑦ ᓴᓇᒋᐊᖅᑕᐅᓂᖏᓐᓄᑦ ᑭᓈᓗᒻᒧᑦ 

ᐊᑦᔨᒌᑦᑐᑎᒃ ᐅᓄᕐᓂᖏᑦ, ᑕᐃᒪᐃᒻᒪᑦ ᐅᓄᖅᓯᒋᐊᖅᑎᑦᑎᔪᑦ ᓇᓚᐅᒃᑖᖅᑕᐅᓯᒪᔪᒥᒃ ᐱᓕᕆᐊᒃᓴᖅ ᓇᒻᒪ 42-ᒧᑦ 

ᐊᒻᒪᓗ ᐱᓕᕆᐊᒃᓴᖅ ᓇᒻᒪ 43 $300,000−ᓂᑦ ᐊᑐᓂᒃ $500,000−ᒧᑦ ᐊᑐᓂᒃ ᐊᒻᒪᓗᒃᑕᐅᖅ ᐊᖏᖅᑕᐅᓪᓗᓂ 

ᐋᖅᑭᒋᐊᕈᑎ ᐱᓕᕆᐊᕐᖑᓂᐊᖅᑐᒧᑦ ᓇᒻᒪ 27 “ᐃᖏᕐᕋᖃᑦᑕᖅᑐᓕᕆᔨᒃᑯᑦ ᐸᕐᓇᐅᑎᒻᒪᕆᐊᓂᒃ” ᐅᕗᖓ “ᒪᕐᕋᒥᒃ 

ᑲᒪᒋᔭᖃᕐᓂᕐᒧᑦ ᖃᐅᔨᓴᕐᓂᖅ” ᐊᒻᒪᓗ ᐊᓯᔾᔨᕐᓗᒍ ᑮᓇᐅᔭᖃᐅᑎᐅᔪᖅ ᑖᒃᓱᒧᖓ ᐱᓕᕆᐊᕐᒧᑦ ᑕᕝᕙᓐᖓᑦ 

ᑲᑎᓐᖓᔪᑦ ᑮᓇᐅᔭᖏᓐᓂᒃ ᐅᕗᖓ ᒑᓰᒧᑦ ᑖᒃᓯᔭᐃᔭᕈᑎᓄᑦ ᑭᓇᐅᔭᖁᑎᖏᓐᓂᑦ.  
ᐃᓘᓐᓇᖏᓐᓄᑦ ᑲᔪᓯᑎᑕᐅᔪᖅ 

 
ᑲᑎᒪᔨ ᓯᐊᐳᑦ ᐅᖃᑦᑐᓂ ᐊᑲᐅᖏᓂᖅᑕᖃᒻᒪᑦ ᐊᑐᓕᖁᔨᔾᔪᑎᒧᑦ. ᑖᒃᑯᐊᖑᑎᓪᓗᒋᑦ ᐃᖏᕐᕋᖃᑦᑕᖅᑐᓕᕆᔨᒃᑯᑦ 

ᐸᕐᓇᐅᑎᒻᒪᕆᐊ ᑲᔪᓯᑎᑕᐅᔾᔮᖏᑦᑐᖅ ᐊᒻᒪᓗ ᐊᐱᕆᓪᓗᓂ ᓱᒻᒪᑦ ᐱᑕᖃᕆᐊᖃᒻᒪᖔᑦ ᒪᕐᕈᒻᒥᒃ ᑲᒪᒋᔭᖃᕐᓂᕐᒧᑦ 

ᖃᐅᔨᓴᕐᓂᕐᒥᒃ ᑐᑭᓯᐅᒪᒐᒥ ᐱᑕᖃᕆᐊᖓᓂᒃ ᒪᓕᒐᓕᕆᓂᕐᒧᑦ ᐊᑐᖅᑕᐅᔭᕆᐊᓕᓐᓂᒃ ᖃᓄᖅ ᓱᕈᖅ ᑲᒪᒋᔭᐅᔭᕆᖃᒻᒪᖔᑕ.  

 
ᒥᔅᑕ ᕼᐋᑉ ᓇᓗᓇᐃᖅᓯᓚᐅᖅᑐᖅ ᑖᓐᓇ ᒪᕐᕋᒻᒥᒃ ᑲᒪᒋᔭᖃᕐᓂᕐᒧᑦ ᖃᐅᔨᓴᕐᓂᖅ ᓴᖅᑭᓚᐅᖅᑐᖅ ᓄᑖᒥᑦ ᐃᒥᖅ 

ᐊᑐᖅᑕᐅᓯᒪᔪᒥᒃ ᓴᓗᒻᒪᔅᓴᐃᕕᒻᒥ ᐱᓕᕆᐊᕐᒧᑦ ᐊᒻᒪᓗ ᓇᓚᐅᒃᑖᖅᑕᐅᒋᐊᖓᓚᐅᖅᑐᑦ ᓇᓗᓇᐃᖅᓯᓚᐅᕐᒪᑕ 

ᐱᑕᖃᕆᐊᖓᓂᒃ ᐊᓯᒃᑲᓐᓂᐊᓂᒃ 1800 ᑭᑉᐹᕆᑦᑐᖅ ᒦᑕᒥᒃ ᐊᕐᕌᒍ ᐊᑕᐅᓯᕐᒧᑦ ᒪᕐᕋᒥᒃ ᐊᐃᑉᐹᑎᒍᑦ 

ᓴᓗᒻᒪᔅᓴᐃᓂᕐᒥᒃ ᐃᓚᓕᐅᔾᔭᐅᓕᖅᐳᖅ. ᑐᑭᑖᕈᑎᐅᒋᐊᖓᓚᐅᖅᑐᖅ ᐱᓕᕆᖃᑎᖃᓐᓂᕐᓗᑎᒃ ᐃᓚᖏᓐᓂᒃ ᓄᓇᓕᓐᓂ 

ᓇᒻᒥᓂᖃᑦᑎᐅᔪᓂᒃ ᑕᒪᑐᒥᖓ ᐱᓕᕆᐊᖃᕐᓂᐊᕐᓗᑎᒃ, ᐊᒻᒪᓗ ᑕᑯᓇᓚᐅᒃᑎᓪᓗᒋᑦ ᐊᑐᕋᔅᓴᐅᖏᑦᑐᖅ ᐱᑦᔪᑎᒋᓪᓗᒍ 

ᐊᒥᓲᓂᖏᑦ ᐱᖃᓯᐅᑎᒻᒪᑕ. ᐃᖅᑲᓇᐃᔭᖅᑏᑦ ᐱᐊᓂᒃᓯᒍᒪᔪᑦ ᒪᕐᕋᒻᒥᒃ ᑲᒪᒋᔭᖃᕐᓂᕐᒧᑦ ᐅᔨᓴᕐᓂᕐᒥᒃ 

ᑲᒪᔪᓐᓇᖅᓯᓂᐊᕋᒥᒃ ᒪᕐᕋᒻᒥᒃ ᓯᕗᓂᐊᒍᑦ ᐱᐊᓂᒃᑕᐅᓚᐅᖏᑎᓪᓗᒍ ᐱᓕᕆᐊᖅ, ᐅᕝᕙᓘᓐᓃᑦ ᐊᑐᕋᔅᓴᐅᔪᓐᓇᖅᑐᓂᒃ 

ᓇᓖᕌᕈᑎᓂᒃ ᐊᑐᐃᓐᓇᖃᓕᕐᓗᑎᒃ.  

 
ᑲᑎᒪᔨ ᒪᑦᓴᔨ ᐃᑲᔪᖅᑐᐃᓚᐅᖅᑐᖅ ᐊᓯᔾᔩᓂᕐᒥᒃ ᐃᓕᓯᓂᖏᓐᓄᑦ ᐊᑭᑐᔪᑦ ᑮᓇᐅᔭᐃᕈᑎᓄᑦ ᐸᕐᓇᐅᑎᐅᑉ, ᑭᓯᐊᓂ 

ᐃᓱᒫᓘᑎᖃᓚᐅᖅᑐᖅ ᒥᒃᓵᓄᑦ ᐃᖏᕐᕋᖃᑦᑕᖅᑐᓕᕆᔨᒃᑯᑦ ᐸᕐᓇᐅᑎᒻᒪᕆᐊᓂᒃ ᕿᒪᑦᑕᐅᓂᖓᓄᑦ 

ᐱᓕᕆᔾᔪᑎᔅᓴᖃᕈᓐᓃᖅᑐᓂᒃ ᐅᕝᕙᓘᓐᓃᑦ ᖃᓄᐃᓕᐅᕆᐊᕈᑎᔅᓴᒧᑦ ᐸᕐᓇᐅᑎᒥᒃ. ᐅᖃᑦᑐᓂ ᑖᓐᓇ 

ᐃᖏᕐᕋᖃᑦᑕᖅᑐᓕᕆᓂᕐᒧᑦ ᐸᕐᓇᐅᑎᒻᒪᕆᐊ ᐃᓚᒋᔭᐅᒻᒪᑦ ᑲᑎᒪᔩᑦ ᐸᕐᓇᐃᓂᕐᒧᑦ ᑐᕋᖅᑕᐅᓇᓱᐊᖅᑕᖏᓐᓂᒃ ᐊᒻᒪᓗ 

ᑖᒃᑯᐊ ᐱᓕᕆᐊᕐᖑᔪᓐᓇᓂᐊᕐᒪᑕ ᑐᕌᖅᑕᐅᓇᓱᐊᖅᑐᑦ, ᑲᑎᒪᔩᑦ ᐱᓪᓚᑦᑖᕆᐊᓖᑦ ᑮᓇᐅᔭᓕᐅᕋᓱᐊᕐᓗᑎᒃ ᑖᒃᑯᓇᓂ 

ᓇᓗᓇᐃᖅᑕᐅᓯᒪᔪᓂ ᐱᑦᔪᑎᐅᔪᓂ; ᓇᓗᓇᐃᖅᓯᒪᔪᖃᖏᒻᒪᑦ ᖃᓄᖅ ᐃᖏᕐᕋᖃᑦᑕᖅᑐᓕᕆᔨᒃᑯᑦ ᐸᕐᓇᐅᑎᒻᒪᕆᐊ 

ᐱᐊᓂᒃᑕᐅᓂᐊᕐᒪᖔ.   

 
ᒥᔅᑕ ᕼᐋᑉ ᐊᓯᒃᑲᓐᓂᖏᓐᓂᒃ ᑐᓴᖅᑎᑦᑎᓚᐅᖅᐳᖅ ᖃᓄᐃᓕᖓᓂᖓᓄᑦ ᐊᒻᒪᓗ ᐅᖃᐅᔾᔨᒋᐊᖅᑐᓂ ᑖᓐᓇ 

ᐃᖏᕐᕋᖃᑦᑕᖅᑐᓕᕆᔨᒃᑯᑦ ᐸᕐᓇᐅᑎᒻᒪᕆᐊ ᐱᓕᕆᐊᒃᓴᐅᓚᐅᖅᓯᒪᔪᖅ ᑐᒃᓯᕌᕆᔭᐅᔪᖅ ᐱᓕᕆᐊᕐᖑᓂᐊᕐᓗᓂ 

ᑖᒃᑯᓇᓐᖓᑦ ᐸᕐᓇᑎᕆᓂᕐᒧᑦ ᐱᓕᕆᕝᕕᐊᓂᑦ, ᐊᒻᒪᓗ ᑲᑎᒪᔩᑦ ᖃᐅᔨᒪᔪᑦ ᐱᒻᒪᕆᐅᔪᓂᒃ ᐊᒃᓱᕉᑎᖃᑦᑐᑦ 

ᐸᕐᓇᐃᓂᕐᒧᑦ ᐱᓕᕆᕝᕕᐊᓂᑦ ᒫᓐᓇᐅᔪᖅ ᐊᑕᐅᓯᕐᒥᒃ ᐃᖅᑲᓇᐅᔭᖅᑎᓚᑦᑖᖃᒻᒪᑕ ᐊᒻᒪᓗ ᐱᔭᒃᓴᐃᑦ ᐃᓚᖏᑦ 

ᖃᐅᔨᒪᔨᑕᓄᑦ ᐱᔭᐅᖃᑦᑕᖅᑐᑦ. ᑕᐃᒪᐃᒻᒪᑦ, ᐃᖅᑲᓇᐃᔭᖅᑎᖃᖏᑦᑐᖅ ᑲᒪᔪᓐᓇᖅᑐᒥᒃ ᐊᓯᒃᑲᓐᓂᖏᓐᓂᒃ 

ᐸᕐᓇᐃᓂᕐᒧᑦ ᐱᓕᕆᐊᒃᓴᓂᒃ ᒫᓐᓇᐅᔪᖅ.  

 
ᑲᑎᒪᔨ ᒪᑦᓴᔨ ᐊᐱᕆᓪᓗᓂ ᐃᖅᑲᓇᐃᔭᖅᑏᑦ ᐱᓕᕆᐊᖃᒻᒪᖔᑕ ᐃᖏᕐᕋᔾᔪᑎᓕᕆᓂᕐᒧᑦ ᐸᕐᓇᐅᑎᒻᒪᕆᐊᓂᒃ 

ᐅᕝᕙᓘᓐᓃᑦ ᑳᑦᑐᓛᒃᓯᕙᑦ ᖃᐅᔨᒪᔨᑕᓂᒃ ᐱᓕᕆᖃᑎᖃᓐᓂᐊᖅᑐᓂᒃ ᐱᓕᕆᕝᕕᑯᓐᓂᑦ. 

ᒥᔅᑕ ᕼᐋᑉ ᐅᖃᐅᔾᔨᒋᐊᖅᑐᓂ ᐱᓕᕆᐊᕐᖑᓂᐊᕐᓂᖓᓂᒃ ᖃᐅᔨᒪᔨᑕᒧᑦ. ᐱᑦᔪᑎᐅᔪᕐᓕ ᑕᒪᑐᒧᖓᐅᖏᑦᑐᖅ 

ᖃᐅᔨᒪᔨᑕᒥᒃ ᐃᖅᑲᓇᐃᔭᖅᑎᑖᕐᓂᐊᕐᓂᕐᒧᑦ, ᑭᓯᐊᓂᓕ ᐃᖅᑲᓇᐃᔭᖅᑏᑦ ᑲᒪᒋᔭᖃᕆᐊᖃᑦᑐᑦ ᖃᐅᔨᒪᔨᑕᒥᒃ. 

ᐃᖅᑲᓇᐃᔭᖅᑏᑦ ᒫᓐᓇᐅᔪᖅ ᐱᓕᕆᐊᖃᑦᑐᑦ 30-ᓂᒃ ᑮᓇᐅᔭᖃᑦᑐᑎᒃ ᑎᑎᕋᖅᓯᒪᔪᓄᑦ 46 ᐱᓕᕆᐊᒃᓴᓄᑦ ᐊᒻᒪᓗ 

ᐊᖏᔪᒻᒪᕆᐊᓘᒻᒪᑦ ᐱᔭᒃᓴᖓ ᑲᒪᒋᔭᖃᕐᓂᐊᕐᓗᓂ ᑭᓇᑐᐃᓐᓇᕐᒥᒃ. ᐃᓚᓕᐅᔾᔨᓂᖅ ᐊᓯᒃᑲᓐᓂᐊᓂᒃ ᐱᓕᕆᐊᒃᓴᒥᒃ 

ᓯᓚᑖᓃᑦᑐᒥᒃ ᐊᐅᓚᑦᑎᔩᑦ ᐱᓕᕆᔪᓐᓇᕐᓂᖏᒍᑦ ᒫᓐᓇᐅᔪᖅ ᐱᑕᖃᑦᑐᒍᑦ ᐊᔪᓐᓇᕋᔭᖅᑐᖅ ᐱᓕᕆᔭᕆᐊᔅᓴᖅ 

ᐅᓪᓗᒥᐅᔪᖅ ᐃᖅᑲᓇᐃᔭᖅᑎᓄᑦ.  

 
ᑲᑎᒪᔨ ᒪᑦᓴᔨ ᐅᖃᑦᑐᓂ ᐊᑐᕆᐊᑦ ᖃᓄᐃᑦᑑᓂᖏᑦ ᐊᒻᒪᓗ ᑭᓱᑐᐃᓐᓇᖅ ᑐᕌᖓᔪᑦ ᐊᑐᕆᐊᒃᑯᑦ ᐃᖏᕐᕋᖃᑦᑕᐅᑎᑦ 

ᓯᕗᓪᓕᖅᐹᖑᖏᑦᑐᖅ ᐊᒥᓲᒐᓗᐊᖅᑎᓪᓗᒋᑦ ᐃᑎᖅᓴᐃᑦ ᐊᒻᒪᓗ ᑯᕕᔪᓄᑦ ᐃᓱᒫᓘᑏᑦ.  

 
ᒥᔅᑕ ᕼᐋᑉ ᑐᓴᖅᑎᑎᓪᓗᓂ ᒫᓐᓇᐅᔪᖅ ᐱᓕᕆᔪᖃᑦᑐᖅ ᑲᒪᓇᓱᐊᖅᑐᑎᒃ ᑰᓐᓂᑯᓂᑦ ᐊᒻᒪᓗ ᐊᑐᕆᐊᓄᑦ 

ᐱᑦᔪᑎᐅᔪᓂᒃ. ᐅᖃᑦᑐᓂ ᑕᒪᓐᓇ ᐱᓕᕆᐊᕐᕆᖏᒃᑲᓗᐊᕋᒥᐅᒃ, ᑭᓯᐊᓂ ᐸᕐᓇᐅᑎᒻᒪᕆᒃ ᐊᑯᓂᒨᖓᔪᒃᑯᑦ 

ᐊᑐᕆᐊᓕᕆᓂᕐᒧᑦ ᐸᕐᓇᐃᓂᐅᒐᔭᖅᑐᖅ ᐊᒻᒪᓗ ᐃᓚᒋᐊᖅᓯᓂᕐᒧᑦ ᐊᒻᒪᓗ ᖃᓄᐃᑦᑑᒐᔭᕐᒪᖔᑦ ᐊᑐᕆᐊᓕᕆᓂᖅ 

ᓯᕗᓂᒃᑎᓐᓂ. ᓴᓇᔭᒃᓴᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᑕᑯᓇᑦᑐᑦ ᑕᒪᑐᒥᖓ ᐱᖁᑎᕐᔪᐊᓄᑦ ᓱᕋᑦᑎᖅᓯᒪᔪᓂᒃ 

ᓇᓗᓇᐃᖅᓯᓇᓱᐊᖅᑐᑎᒃ ᐊᑐᖅᑕᐅᒍᓐᓇᖅᑐᓂᒃ; ᑖᓐᓇ ᐸᕐᓇᐅᑎᒻᒪᕆᒃ ᐃᓗᐊᓃᒻᒪᑦ ᐸᕐᓇᐃᓂᕐᒧᑦ ᐱᓕᕆᕝᕕᒃᑯᑦ 

ᐊᒻᒪᓗ ᑖᒃᑯᐊᖑᖏᑦᑐᖅ ᓴᓇᔭᒃᓴᓕᕆᓂᕐᒧᑦ ᐱᓕᕆᕝᕕᖓ.  

 
ᒪᐃᔭ ᕆᐊᑦᕘᓐ ᐅᖃᑦᑐᓂ ᐅᓄᕐᓂᖅᓴᐃᑦ ᐊᑐᕆᐊᑦ ᖃᓄᐃᑦᑑᓂᖏᑦ ᓱᕋᑦᑎᖃᑦᑕᖅᖅᑐᑦ ᑰᖏᓗᐊᕐᓂᖏᓐᓄᑦ 

ᑕᒪᓐᓇᓗ ᐱᒻᒪᕆᐅᓗᐊᓐᖑᐊᖅᑐᖅ ᓄᓇᓕᐸᐅᔭᒃᑯᓐᓂᑦ ᐅᖃᐅᓯᕆᔭᐅᓪᓚᑦᑖᓚᐅᖅᓯᒪᖏᑦᑐᖅ ᐅᕝᕙᓘᓐᓃᑦ 

ᐱᓕᕆᐊᕐᖑᓗᓂ. ᑎᓯᐱᕆᒥ 100 ᐅᖓᑖᑦ ᐱᓕᕆᐊᒃᓴᐃᑦ ᓴᖅᑭᑕᐅᓚᐅᖅᑐᑦ ᑲᑎᒪᔨᓄᑦ ᐱᓕᕆᐊᕐᖑᔪᒫᓐᓂᐊᖅᑐᑎᒃ 

ᓴᓇᔭᒃᓴᓕᕆᔨᒃᑯᑦ ᐱᓕᕆᕕᐊᓂᑦ. ᑲᑎᒪᔩᑦ ᑎᓕᓯᓚᐅᖅᑐᑦ ᐊᐅᓚᑦᑎᔨᓂᒃ ᐊᒻᒪᓗ ᐊᓪᓚᒡᕕᓕᕆᔨᒃᑯᓐᓂᑦ 

ᓇᓗᓇᐃᖅᓯᖁᓪᓗᒋᑦ ᖃᓄᐃᑦᑐᑦ ᐱᓕᕆᐊᒃᓴᐃᑦ ᐱᓕᕆᐊᖑᓪᓚᑦᑖᕈᓐᓇᕐᒪᖔᑕ 2018-ᒥ ᐱᓕᕆᔾᔪᑎᖏᑎᒍᑦ 

ᓄᓇᓕᐸᐅᔭᒃᑯᑦ ᐃᖅᑲᓇᐃᔭᖅᑎᓂᒃ ᐊᒻᒪᓗ ᑮᓇᐅᔭᓂᒃ. ᐅᒡᒍᐊᓇᖅᑑᒐᓗᐊᖅ, ᓯᕗᓪᓕᐅᔾᔭᐅᔪᒪᔪᑦ 

ᑕᑭᔪᒻᒪᕆᐊᓘᒻᒪᑕ, ᑭᓯᐊᓂ ᐃᖅᑲᓇᐃᔭᖅᑎᓂᒃ ᕿᒥᕐᕈᔭᐅᓗᑎᒃ ᑭᓱᑦ ᐱᐊᓂᒃᑕᐅᔪᓐᓇᕐᒪᖔᑕ 2018-ᒥ ᑖᒃᑯᐊ 46-

ᖑᔪᑦ ᐱᓕᕆᐊᒃᓴᐃᑦ ᐊᒻᒪᓗ ᐱᒻᒪᕆᐅᔪᑦ ᐊᑭᑐᔪᑦ ᓂᐅᕕᐊᕐᕆᔭᐅᔭᕆᐊᓖᑦ ᓇᓗᓇᐃᖅᑎᖅᑕᐅᓚᐅᖅᑐᑦ.  

 
ᑲᑎᒪᔨ ᑖᐱᓐ ᐊᐱᕆᓚᐅᖅᑐᖅ ᒥᒃᓵᓄᑦ ᖃᓄᑎᒋᑦ ᐱᕕᒃᓴᖃᒻᒪᖓᑕ ᐱᓕᕆᓂᐊᕐᓗᑎᒃ ᐅᑮᕕᒨᕆᐊᑉ ᐊᑐᕆᐊᖓᓂᒃ. 

ᑐᑭᓯᐅᒪᓪᓗᓂ ᑖᒃᑯᐊ ᑮᓇᐅᔭᖏᑦ ᐃᓕᔭᐅᓯᒪᔪᑦ ᑕᒪᑐᒧᖓ ᐊᐅᔭᒧᑦ ᐊᒻᒪᓗ ᐊᐱᕆᓪᓗᓂ ᓇᓪᓕᐊᒃ ᐊᑐᕆᐊᑦ 

ᐱᖃᓯᐅᔾᔭᐅᓯᒪᒻᒪᖔ ᓴᓇᔭᐅᒋᐊᕐᓂᐊᖅᑐᓂ.  

 
ᒥᔅᑕ ᕼᐋᑉ ᑕᑯᓇᓚᐅᒃᑐᖅ ᖃᓄᐃᑦᑐᑦ ᐊᑐᕆᐊᑦ ᐱᓕᕆᐊᕐᖑᓂᐊᕐᒪᖔᑕ ᐊᒻᒪᓗ ᐅᖃᑦᑐᓂ ᓇᓗᓇᐃᖅᓯᔪᖃᓛᖅᑐᓂ 

ᐊᑐᕆᐊᑦ ᓴᓇᒋᐊᖅᑕᐅᓂᖏᓐᓄᑦ.  

 

ᒪᐃᔭ ᕆᐊᑦᕘᓐ ᐃᓱᒪᖃᑦᑐᓂ ᐱᒻᒪᕆᐅᒋᐊᖓᓂᒃ ᑖᒃᑯᐊ ᓄᓇᓕᐸᐅᔭᒃᑯᑦ ᑐᓴᖅᑕᐅᑎᓪᓗᒋᑦ 2018-ᒥ-- 46 

ᐱᓕᕆᐊᒃᓴᐃᑦ ᐊᒻᒪᓗ ᐊᖏᔪᑦ ᐊᑭᑐᔫᑎᑦ ᓂᐅᕕᖅᑕᐅᓂᐊᖅᑐᑦ.  

 
d) ᐃᓱᒪᓕᐅᕈᑕᐅᔭᕆᐊᓕᒃ – ᐃᓪᓗᓕᐅᕐᓂᕐᒧᑦ ᐱᔪᓐᓇᐅᑎᒥᒃ ᐱᓇᓱᓐᓂᖅ 18-006 ᐊᒻᒪᓗ ᐊᑦᔨᒌᖏᑦᑐᑦ  

 
ᒥᔅᑕ ᐊᔮᔨ ᑐᓴᖅᑎᑦᑎᓚᐅᖅᐳᖅ ᐃᓪᓗᓕᐅᕈᒪᓕᕐᒧᑦ ᐱᔪᓐᓇᐅᑎ ᐊᖏᖅᑕᐅᓚᐅᕐᒪᑦ ᐊᑦᔨᒌᖏᑦᑐᓄᑦ ᐊᑐᖅᑕᐅᓗᓂ 

ᐃᓪᓗᓕᐅᕐᓗᑎᒃ ᐱᖃᓯᐅᑎᓗᒍ ᓴᓇᕝᕕᒃᓴᐅᔪᑦ ᐊᒻᒪᓗ ᐊᖏᕐᕋᖃᕝᕕᒃᓴᐅᔪᑦ ᐃᓪᓗᐃᑦ ᑲᑎᓐᖓᔪᑦ ᓄᓇ 11-ᐸᒥ, 

ᓇᓗᓇᐃᒃᑯᑕᖓ 6 ᐸᕐᓇᑕᐅᓯᒪᔪᖅ 4400 ᓂᐊᖁᓐᖒᕐᒥ 2015- ᒥ. ᑖᓪᓇ ᐃᓪᓗᓕᐅᕐᓂᕐᒧᑦ ᐱᔪᓐᓇᐅᑎ ᐊᑐᓕᖅᑐᖅ 

ᒫᓐᓇᐅᔪᖅ ᐊᒻᒪᓗ ᐊᑐᖅᑕᐅᔪᓐᓇᓯᓪᓗᓂ. ᒫᓐᓇᐅᔪᖅ, ᐃᓪᓗᓕᐅᖅᑎ ᐱᔪᒪᓇᓲᑎᖃᒃᑲᓂᖅᑐᖅ ᐃᓪᓗᓕᐅᕐᓂᕐᒧᑦ 

ᐱᔪᓐᓇᐅᑎᒥᒃ ᐊᑦᔨᒌᖏᑐᓄᑦ ᑕᐃᒫᑦᓴᐃᓐᓇᐸᓗᒃ ᐃᓪᓗᓕᐅᓂᕐᒧᑦ ᐊᑐᕐᓗᓂ ᐊᑦᔨᖓᓂᒃ ᐃᓪᓗᒧᑦ ᐃᓂᒋᔭᐅᓂᐊᖅᑐᒥᒃ 

ᑭᓯᐊᓂ ᐋᖅᑭᒋᐊᖅᓯᒪᔪᖅ ᐱᕕᖃᑦᑎᑦᑎᓇᓱᒃᑐᓂ ᓯᕗᓂᒃᓴᒥ ᐃᓪᓗᖃᕝᕕᒃᓴᒥᒃ ᓄᓇᖓᒃ ᐊᒻᒪᓗ ᐃᓪᓗᓕᐅᕐᓂᕐᒧᑦ ᐃᓛᒃᑯᒃ 

ᓂᐅᕐᕈᑎᖃᕐᓂᕐᒧᑦ. ᑕᒪᓐᓇ ᐱᖃᓯᐅᔾᔨᔪᖅ ᑐᓐᖓᕕᒋᓕᐊᕆᓯᒪᔪᒥᒃ ᐊᕙᓗᒻᒥᒃ ᕿᑎᐊᓂᒃ ᐃᓪᓘᑉ ᐊᒻᒪᓗᒃᑕᐅᖅ ᒪᔪᕋᐅᑏᑦ 

ᑐᐊᕕᓐᓇᖅᑐᖅᑕᖃᑦᑎᓪᓗᒍ ᐊᓂᕕᒃᓴᓄᑦ ᐊᓯᖏᓐᓄᑦ ᐃᓪᓗᓄᑦ. ᑕᒪᓐᓇᓕ ᐊᑦᔨᐸᓗᑐᐃᓐᓇᑦᑎᐊᖓ ᐃᓪᓗᓕᐅᕐᓂᐅᑉ 

ᐊᖏᖅᑕᐅᓯᒪᕙᒌᖅᑑᑉ; ᐋᖅᑭᒋᐊᖅᑕᐅᓯᒪᔪᖅ ᓯᕗᓂᒃᓴᒥᒃ ᐃᓪᓗᓕᐅᖅᕕᐅᔪᓐᓇᑲᓐᓂᖁᓪᓗᒍ. ᓄᓇᐃᑦ ᐊᕕᑦᑐᖅᓯᒪᓂᖏᓐᓄᑦ 

ᐱᔪᒪᓇᓲᑎ ᒫᓐᓇᐅᔪᖅ ᑲᒪᒋᔭᐅᖏᑦᑐᖅ, ᑭᓯᐊᓂ ᐱᑦᔪᑎᒋᔭᖓ ᑖᒃᓱᒪ ᐃᓪᓗᓕᐅᕐᓂᕐᒧᑦ ᐱᔪᓐᓇᐅᑎᒧᑦ. 
 

ᑲᑎᓯᒪᔪᓄᑦ ᐊᑐᖅᑕᐅᓂᖓ ᐃᓪᓗᓕᐅᕐᓂᐅᑉ ᐃᓗᓕᖃᑦᑐᖅ ᒪᕐᕉᓐᓂᒃ ᓇᑎᓪᓗᐊᑖᓐᓂᒃ ᐱᓕᕆᕝᕕᐅᔪᓄᑦ ᐃᓪᓗᒃᓴᐃᑦ 

ᓇᑎᖓ ᐊᖏᓂᖃᑦᑐᓂ 160 ᑭᑉᐹᕆᑦᑐᖅ ᒦᑕᒥᒃ ᐊᒻᒪᓗ ᑐᕌᖓᔪᑦ ᐊᓪᓚᕕᒃᓴᐅᓪᓗᓂ, ᐊᒻᒪᓗᒃᑕᐅᖅ ᖁᓛᓃᑦᑐᖅ 

ᑎᓴᒪᓂᒃ ᐊᑕᐅᓯᕐᒥᒃ ᐃᓪᓗᕈᓯᖃᑦᑐᓂᒃ ᐃᓪᓗᒃᓴᑦ ᐊᑐᓂᒃ ᓇᑎᖓ ᐊᖏᓂᖃᑦᑐᓂ 85 ᑭᑉᐹᕆᑦᑐᖅ ᒦᑕᒥᒃ. 

ᐊᖏᕐᕋᔅᓴᐅᔪᑦ ᐃᓪᓗᑦ ᐊᑐᓂᒃ ᓇᒻᒥᓂᖅ ᐃᓯᖅᕕᖃᓐᓂᐊᖅᑐᑦ. ᓄᓇᓯᐅᑎᓄᑦ ᓄᖅᑲᖓᕕᒃ ᓄᓇᖓ 8−ᓄᑦ 

ᓄᓇᓯᐅᑎᓄᑦ ᐃᓂᖃᕈᓐᓇᕐᓗᓂ ᐱᖃᓯᐅᑎᓪᓗᒍ ᐊᑕᐅᓯᖅ ᐊᑐᖅᑕᐅᔪᓐᓇᖅᑐᖅ ᓄᓇᓯᐅᑎᒧᑦ ᐃᓂᒃ. ᐃᓪᓗᓕᐅᕐᓂᖅ 

ᒪᓕᒃᑐᖅ ᐸᕐᓇᐅᑎᒥᒃ, ᑭᓯᐊᓂ ᓄᓇᒥᒃ ᑭᓪᓕᓕᐅᕐᓂᕐᒧᑦ ᒪᓕᒐᕋᓛᖑᖏᑦᑐᒥᒃ, ᐊᒻᒪᓗ ᑕᐃᒪᐃᒻᒪᑦ ᐊᑐᕆᐊᖃᑉᐳᖅ 

ᐊᑦᔨᒋᑕᖓᓂᒃ ᐃᓚᒋᓪᓗᓂᐅᒃ ᐃᓪᓗᓕᐅᕐᓂᕐᒧᑦ ᐱᔪᓐᓇᐅᑎ ᐊᖏᖅᑕᐅᓂᖓᓄᑦ.  

 

ᐊᑦᔨᒌᖏᑦᑐᑦ ᐱᖃᓯᐅᔾᔨᔪᑦ ᓇᓚᐅᒃᑖᖅᑕᐅᓯᒪᔪᓂᒃ ᑕᒪᐅᖓ ᑲᓇᓐᓇᖓᓂ ᓴᓂᕌᓂ 3.5 ᒦᑕᒥᒃ 

3−ᖏᓐᓇᐅᔭᕆᐊᖃᕋᓗᐊᖅᑎᓪᓗᒍ ᒦᑕ; ᒥᑭᓪᓕᒋᐊᕐᓂᖅ ᐅᖓᓯᓐᓂᕆᔭᕆᐊᓕᖓ ᓄᖅᑲᖓᕕᒻᒥᑦ ᑲᓇᓐᓇᖓᓄᑦ ᐊᒻᒪᓗ 



ᓄᓇᓕᐸᐅᔭᐃᑦ ᑲᑎᒪᔨᖏᑕ ᑲᑎᒪᓂᖓ ᓇᒻᒪ 12  

ᐱᖓᓐᓇᖓᓄᑦ ᐱᖁᑎᒋᔭᐅᔫᑉ ᓇᓗᓇᐃᒃᑯᑕᖓᓄᑦ ᑕᕝᕙᓐᖓᑦ ᐊᔪᓐᖏᑎᑕᐅᔪᒥᒃ 2 ᒦᑕ ᐅᕗᖓ .5 ᒦᑕᒥᑦ; ᐊᒻᒪᓗ, 

ᐅᖓᓯᓐᓂᖓ ᐱᖁᑎᒋᔭᐅᔫᑉ ᓇᓗᓇᐃᒃᑯᑕᖓᓂᑦ 1 ᒦᑕᒥᑦ .5 ᒦᑕᒧᑦ. ᐊᑦᔨᒌᖏᓐᓃᑦ ᐃᓱᒪᒋᔭᐅᕗᑦ ᒥᑭᑦᑑᔭᕆᐊᖏᓐᓂᒃ 

ᐊᒻᒪᓗ ᓈᒻᒪᑦᑑᒋᐊᖏᓐᓂᒃ ᐱᑦᔪᑎᒋᓪᓗᒍ ᓄᖅᑲᖓᕕᒃ ᓄᓇᓯᐅᑎᓄᑦ ᓴᓂᐊᓃᑦᑐᖅ ᓄᓇᐅᑉ ᒫᓐᓇᐅᔪᖅ ᓴᓇᔭᐅᕙᓪᓕᐊᔪᖅ 

ᑖᒃᓱᒧᖓᑦᓴᐃᓐᓇᖅ ᓴᓇᔨᐅᔪᒧᑦ, ᖃᓄᐃᖏᓚᕐᓕ ᐃᓪᓘᕙᒌᖅᑐᖅ ᐊᒻᒪᓗ ᐃᓄᖃᕈᓂ ᐊᑭᐊᓂ ᓄᓇᐅᑉ 

ᓇᓗᓇᐃᖅᓯᒪᔪᑯᑖᑉ. 

 

ᒥᔅᑕ ᐊᔮᔨ ᓇᓗᓇᐃᖅᓯᓚᐅᖅᑐᖅ ᑖᓐᓇ ᐱᔪᓐᓇᐅᑎ ᐊᔪᓐᓇᑎᑦᑎᔾᔮᖏᑦᑐᖅ ᐱᓕᕆᕝᕕᐅᓂᕐᒧᑦ ᐊᑐᖅᑕᐅᓗᓂ ᑕᒫᓂ 

ᓇᑎᖃᕝᕕᐊᓂ ᑖᒃᑯᓄᖓ ᒪᕐᕉᓐᓄᑦ ᐃᓪᓘᓐᓄᑦ ᐊᒻᒪᓗ ᐊᓯᐊᓂᒃ ᐋᖅᑭᒃᑕᐅᓯᒪᔪᒥᒃ ᓴᖅᑮᔪᖃᕋᓱᐊᖅᑐᖅ 

ᑭᓪᓕᖃᑦᑎᓂᐊᕐᓗᒍ ᐊᓪᓚᕕᒻᒧᑦ ᐊᑐᖅᑕᐅᓂᐊᕐᓗᓂ ᑐᓐᖓᕕᖃᓪᓗᓂ ᐃᓱᒫᓘᑎᐅᔪᒥᒃ ᐱᑦᔪᑎᖃᑦᑐ 

ᐃᒥᖅᑕᖅᑕᐅᖃᑦᑕᕐᓂᖓᓄᑦ, ᐊᓯᔾᔩᔪᖃᓐᓂᖅᐸᑦ ᐊᓪᓚᒡᕕᒻᒧᑦ ᐊᑐᖅᑕᐅᖃᑦᑕᖅᑐᒥᒃ  ᖃᐅᔨᓴᖅᑕᐅᓕᖅᑭᒋᐊᖃᕋᔭᖅᑐᖅ 

ᐃᒥᖅᑕᖅᑕᐅᖃᑦᑕᕐᓂᖓ ᒪᓕᓪᓗᑎᒃ ᐊᑐᓪᓚᑦᑖᖅᑕᐅᔪᒥᒃ. ᑖᓐᓇ ᓴᓇᔪᖅ ᑐᓴᖅᑎᑦᑎᔭᕆᐊᖃᑦᑎᑕᐅᓂᐊᖅᑐᖅ 

ᐃᓪᓗᖃᑦᑎᐅᔪᓂᒃ ᑭᓪᓕᖓᓂᒃ 2,000 ᓖᑕ ᐊᑕᐅᓯᕐᒧᑦ ᐅᓪᓗᒧᑦ ᓄᓇᓯᐅᑎᒃᑯᑦ ᐃᒥᖅᑕᖅᑕᐅᖃᑦᑕᓂᕐᒧᑦ. ᐃᓱᒫᓘᑎᒃ 

ᐅᖃᐅᓯᐅᓚᐅᖅᑐᖅ ᐸᕐᓇᐃᓂᕐᒧᑦ ᑲᑎᒪᔨᕋᓛᓄᑦ ᑖᓐᓇ ᓄᓇ ᒫᓐᓇᐅᔪᖅ ᐃᓄᖃᖏᓐᓂᖓᓂᒃ ᐊᒻᒪᓗ ᐊᑐᖅᑕᐅᓂᖓᓂᒃ 

ᓱᕈᓯᕐᓄᑦ ᓇᑲᓱᒃ ᐃᓕᓐᓂᐊᖅᕕᒻᒦᑦᑐᓄᑦ ᐊᖅᑯᑎᒋᔭᐅᓪᓗᓂ ᓂᐊᖁᓐᖒᕐᒧᑦ; ᒪᓕᒃᑕᐅᓂᐊᖅᑐᒥᒃ ᓴᖅᑮᓯᓇᓱᐊᖅᓯᒪᔪᑦ 

ᐃᓱᒫᓘᑎᐅᔪᒥᒃ ᑲᒪᓇᓱᐊᕐᓂᐊᕐᓗᑎᒃ ᑕᒪᓐᓇ ᑭᓪᓕᖓ ᐃᓪᓗᓕᐅᖅᑕᐅᔪᑉ ᐅᔭᖅᑲᓂᒃ ᐃᓕᐅᖅᑲᐃᕕᐅᓗᓂ 80 

ᓯᐊᓐᑎᒦᑕᒥᒃ ᓴᓂᒧᑦ ᐅᖓᓯᓐᓂᖃᓪᓗᑎᒃ ᐊᒻᒪᓗ 5 ᒦᑕᒥᒃ ᐅᖓᓯᑦᑎᒋᓗᑎᒃ ᐃᓂᖃᓐᓂᐊᕐᒪᑦ ᓇᒻᒥᓂᕆᔭᐅᔪᖅ ᓄᓇ 

ᐃᓕᓐᓂᐊᖅᕕᐅᑉ ᓄᓇᖁᑎᖓᓂᑦ ᓱᕈᓰᑦ ᖃᐅᔨᒪᓂᐊᕐᒪᑕ ᐃᑳᕆᐊᖃᖏᓐᓂᖏᓐᓂᒃ ᑕᕝᕗᖓ ᓄᓇᒧᑦ. ᒥᔅᑕ ᐊᔮᔨ 

ᐅᖃᐅᓯᖃᓚᐅᖅᑐᖅ ᐋᖅᑭᒃᑕᐅᓯᒪᔪᓂᒃ ᐊᒻᒪᓗ ᑕᑯᓇᒃᑕᐅᓪᓗᓂ ᐋᖅᑭᒋᐊᖅᓯᒪᔪᖅ ᓄᓇᖓᓄᑦ ᐸᕐᓇᐅᑎ ᐱᖃᑎᖃᑦᑐᑎᒃ 

ᐃᓕᓐᓂᐊᖅᕕᐅᑉ ᐊᖓᔪᖅᑳᖓᓂᒃ ᑖᓐᓇᓗ ᓈᒻᒪᓴᖅᑐᓂ ᐃᓱᒫᓘᑎᐅᕙᑦᑐᓂᒃ ᐱᓕᕆᐊᖃᕐᓂᐊᕐᒪᑦ 

ᐅᓚᕕᓴᐃᖃᑦᑕᕐᓂᖓᓄᑦ ᐃᓕᓐᓂᐊᖅᑎᑦ ᐊᓂᕙᓪᓕᐊᑎᓪᓗᒋᑦ ᐃᓪᓗᒥᑦ ᐊᒻᒪᓗ ᓴᓇᔭᐅᓇᓱᐊᖅᑐᒥᒃ.  
 

ᒪᐃᔭᐅᑉ ᑐᒡᓕᐊ ᓯᑏᕙᓐᓴᓐ ᐅᖃᑦᑐᓂ ᑕᐃᑲᓂ ᐸᕐᓇᐃᓂᕐᒧᑦ ᑲᑎᒪᔨᕋᓛᓂ, ᓄᓇᓯᐅᑎᓄᑦ ᓄᖅᑲᖓᕕᒃᒧᑦ ᐊᑦᔨᒋᖏᑦᑐᑦ 

ᑕᕝᕙᓂ ᓄᓇᒥ ᐅᖃᐅᓯᕆᔭᐅᓚᐅᖅᑐᖅ ᓇᓗᓇᐃᖅᑎᖅᑕᐅᓪᓗᑎᒃ, ᐊᒻᒪᓗ ᓇᓗᓇᐃᖅᑕᐅᑲᓐᓂᓚᐅᖅᑐᖅ ᑖᒃᑯᐊ ᓴᓇᔩᑦ 

ᑕᕝᕙᓂ ᓄᓇᓕᐸᐅᔭᒥ ᒥᑭᓪᓕᒋᐊᖅᓯᒐᔪᒻᒪᑕ ᓄᖅᑲᖓᕕᒻᒧᑦ ᒪᓕᒃᑕᐅᔭᕆᐊᓕᓐᓂᑦ ᐅᕝᕙᓘᓐᓃᑦ ᒥᑭᓪᓕᑎᕆᓇᓱᐊᖅᑐᑎᒃ 

ᓄᖅᑲᖓᕕᒻᒧᑦ ᐊᑐᖅᑕᐅᔭᕆᐊᓕᓐᓂᑦ, ᓄᓇᖓᓂ ᐃᓪᓘᑉ ᓴᓇᔭᐅᕙᓪᓕᐊᔫᑉ, ᐊᒻᒪᓗ ᑖᒃᑯᐊ ᐸᕐᓇᐃᓂᕐᒧᑦ ᐱᓕᕆᕝᕕᒃᑯᑦ 

ᑲᔪᓯᔪᑦ ᐊᔪᓐᖏᑎᑦᑎᓗᑎ ᐋᖅᑭᒋᐊᖅᓯᒪᔪᓂᒃ ᓄᓇᐅᑉ ᑭᓪᓕᓕᐅᕐᓂᕐᒧᑦ ᒪᓕᒐᕋᓛᑉ. ᑕᕝᕙᓂ ᐱᓇᓲᑎᒥ, ᑖᓐᓇ ᐃᓪᓗ  

ᓅᑕᐅᒍᓐᓇᖅᑐᑦ ᐅᑎᒧᑦ ᓄᓇᖓᓂ ᐱᕕᖃᑦᑎᑦᑎᓂᐊᕐᒪᑦ ᐊᖏᓂᖅᓴᒥᒃ ᓄᓇᓯᐅᑎᓄᑦ ᓄᖅᑲᖓᕕᒻᒥᒃ ᓯᕗᕌᓂ 
ᓄᓇᖓᑕ. ᑖᒃᑯᐊ ᑐᓐᖓᕕᖏᑦ ᐋᖅᑭᒃᑕᐅᕙᒌᓚᐅᕐᒪᑕ ᓯᕗᓂᐊᓂ ᐊᑦᔨᒌᖏᑦᑐᑦ ᐊᖏᖅᑕᐅᓚᐅᖅᑎᓪᓗᒋᑦ, ᐊᒻᒪᓗ 

ᓇᓗᓇᐃᖅᓯᓪᓗᓂ ᐃᓱᒫᓘᑎᒥᓂᒃ ᑖᒃᑯᐊ ᐃᓪᓗᓕᐅᖅᑐᑦ ᐱᓕᕆᒐᔭᓚᐅᖅᑐᑦ ᑕᒪᑐᒥᖓ ᓯᕗᓂᐊᒍᑦ 

ᐊᖏᖅᑕᐅᓚᐅᖏᑎᓪᓗᒋᑦ. ᑐᓴᖅᑎᑎᓪᓗᓂ ᓂᕈᐊᓕᕈᓂ ᐊᖏᔾᔮᖏᓐᓇᒥ ᐊᑦᔨᒋᖏᑦᑐᓂᒃ ᐊᒻᒪᓗ ᐅᖃᑦᑐᓂ 

ᖁᕕᐊᓱᓐᖏᓐᓇᒥ ᑖᒃᑯᐊ ᓄᓇᓯᐅᑎᓄᑦ ᓄᖅᑲᖓᕕᐊᓄᑦ ᐊᑐᖅᑕᐅᔭᕆᐊᓖᑦ ᐋᖅᑭᒃᑕᐅᓯᒪᔪᑦ ᑕᕝᕙᓂ ᓄᓇᒥᒃ 

ᑭᓪᓕᓕᐅᕐᓂᕐᒧᑦ ᒪᓕᒐᕋᓛᖓᓂ ᒥᑭᓪᓕᒋᐊᖅᑕᐅᓯᒪᔪᑦ ᑐᑭᓯᖏᑦᑐᑎᒃ ᐃᓱᒪᑖᕈᑎᖃᑦᑐᑎᒃ ᑖᒃᑯᐊ ᓄᓇᓕᐸᐅᔭᒃᑯᑦ 

ᐊᑐᕆᐊᖃᖏᑦᑐᑦ ᓄᖅᑲᖓᕕᒻᒥᒃ ᐃᓪᓗᓕᒃ ᐱᔭᕆᐊᖃᒻᒪᑕ ᐊᓯᐊᓂᖔᖅ.  
ᐱᖁᔨᕗᖔᕈᑎᐅᑉ ᓇᒻᒪᖓ 18-168 

 
ᐱᒋᐊᖅᑎᑦᑎᔪᖅ: ᑲᑎᒪᔨ ᐊᑯᒪᓕᒃ    
ᐊᐃᑉᐲᔪᖅ: ᑲᑎᒪᔨ ᕉᑲᓐ       

 

ᑲᑎᒪᔩᑦ ᓈᒻᒪᓴᖅᐳᑦ:  

- ᐃᓪᓗᓕᐅᕐᓂᕐᒧᑦ ᐱᔪᓐᓇᐅᑎᑖᕋᓱᐊᕈᑎᒥᒃ DP 18-006 ᓄᓇᖓᓄᑦ 11, ᓇᓗᓇᐃᖅᓯᒪᔪᖅ 6, ᐸᕐᓇᑕᐅᓯᒪᔪᖅ 

4400 ᓴᓇᕕᐅᔪᓐᓇᖁᓪᓗᒍ ᐊᑦᔨᒌᖏᑦᑐᓄᑦ ᐊᑐᖅᑕᐅᓂᐊᕐᓗᓂ ᐃᓪᓗ “ᐊᓪᓚᒡᕕᖃᓪᓗᓂ” ᓇᑎᓪᓚᑦᑕᖓᓂ ᐊᒻᒪᓗ 

ᑎᓴᒪᓂᒃ ᐊᖏᕐᕋᕆᔭᐅᓂᐊᖅᑐᓂᒃ ᐱᑕᖃᓪᓗᓂ ᖁᓛᓂ, ᒪᓕᓪᓗᒋᑦ ᓄᓇᓕᐸᐅᔭᒃᑯᑦ ᐋᖅᑭᒃᓯᒪᓂᕆᒐᔪᒃᑕᖏᑦ, 
ᓇᓗᓇᐃᖅᑕᐅᓯᒪᔪᒃᑯᑦ ᐋᖅᑭᒃᓯᒪᓃᑦ ᑎᑎᕋᖅᑕᐅᓯᒪᔪᖅ ᑕᕝᕙᓂ ᐱᖃᓯᐅᑎᓯᒪᔪᖅ 1, ᐊᒻᒪᓗ ᑕᑯᒃᓴᐅᑎᑕᐅᓂᖓ 

ᐸᕐᓇᐅᑎᓂ ᐱᖃᓯᐅᑎᓯᒪᔪᖅ 3-ᒥ;  

- ᐊᑦᔨᒋᖏᓐᓂᖓ ᑎᑎᕋᖅᓯᒪᔪᖅ 4.22-ᒧᑦ ᓄᓇᒥᒃ ᑭᓪᓕᓕᐅᕐᓂᕐᒧᑦ ᒪᓕᒐᕋᓛᖅ 704, ᐊᖏᓪᓕᒋᐊᕐᓗᒍ 

ᓇᓚᐅᒃᑖᖅᑕᐅᓯᒪᔪᖅ ᐊᑐᖅᑕᐅᔭᕆᐊᓕᒻᒧᑦ ᓯᕗᕌᓂ 3.0-ᒥᑦ 3.5-ᒧᑦ ᑲᓇᓐᓇᖓᓂ ᓴᓕᕌᓃᑦᑑᑉ;  



ᓄᓇᓕᐸᐅᔭᐃᑦ ᑲᑎᒪᔨᖏᑕ ᑲᑎᒪᓂᖓ ᓇᒻᒪ 12  

ᒪᐃ 8, 2018 

ᒪᑉᐱᒐᖓ 14 of 16 

- ᐊᑦᔨᒋᖏᓐᓂᖓ ᑎᑎᕋᖅᓯᒪᔪᖅ 6.22 ᒥᑭᓪᓕᒋᐊᕐᓗᒍ ᐅᖓᓯᓐᓂᖓ ᓄᖅᑲᖓᕕᐅᑉ ᓄᓇᖓ ᑕᕝᕗᖓ ᓄᓇᐅᑉ 

ᑭᓪᓕᖓᓄᑦ ᑲᑎᓯᐅᑎᓯᒪᔪᖅ ᐃᓪᓗᖃᕝᕕᒃᓴᐅᑉ ᑭᓪᓕᖓᓄᑦ 2.0 ᒦᑕᒥᑦ .5 ᒦᑕᒧᑦ;    

- ᐊᑦᔨᒌᖏᓐᓂᖅ ᑎᑎᕋᖅᓯᒪᔪᒧᑦ 6.22 ᒥᑭᓪᓕᒋᐊᕐᓗᒍ ᐅᖓᓯᓐᓂᕆᔭᕆᐊᓕᖓ ᓄᓇᓯᐅᑎᓄᑦ ᓄᖅᑲᖓᕕᐅᑉ 

ᐊᓯᐊᓄᑦ ᓄᓇᐅᑉ ᑭᓪᓕᖓᓄᑦ 2.0 ᒦᑕᒦᑦ .5 ᒦᑕᒧᑦ. 

 
ᐊᖏᖅᑐᑦ – ᕉᑲᓐ, ᐊᑯᒪᓕᒃ, ᒪᑦᓴᔨ ᓯᐊᐳᑦ, ᑖᐱᓐ, ᐸᐹᑦᓯ 

ᐊᖏᖏᑦᑐᖅ - ᓯᑏᕙᓐᓴᓐ  

ᑲᔪᓯᔪᖅ   

 
ᑲᑎᒪᔨ ᓯᐊᐳᑦ ᐊᐱᕆᓪᓗᓂ ᖃᓄᐃᓕᖓᓚᐅᕐᒪᖔᑦ ᓄᓇᓯᐅᑎᓄᑦ ᓄᖅᑲᖓᕕᒃ ᐊᖏᖅᑕᐅᓯᒪᔪᑐᖃᒻᒥ ᐃᓪᓗᓕᐅᕐᓂᕐᒧᑦ 

ᐱᔪᓐᓇᐅᑎᒥ 2015-ᒥ ᐊᒻᒪᓗ ᖃᓄᑎᒋ ᐊᓯᔾᔨᖅᓯᒪᒻᖔᑦ ᑕᐃᒪᓐᖓᓂᒃ ᐊᖏᖅᑕᐅᓚᐅᖅᑎᓪᓗᒍ. ᐊᐱᕆᓪᓗᓂ ᑖᒃᑯᐊ 

ᑐᓐᖓᕖᑦ ᐋᖅᑭᒃᑕᐅᕙᒌᖅᓯᒪᔪᑦ ᑐᓐᖓᕕᖃᒻᒪᖔᑕᓴ ᐊᖏᖅᑕᐅᓯᒪᕙᒌᖅᑐᒥᒃ ᐃᓪᓗᓕᐅᕐᓂᕐᒧᑦ ᐱᔪᓐᓇᐅᑎᒥᒃ.   

 
ᒥᔅᑕ ᐊᔭᔨ ᐅᖃᕈᓐᓇᓚᐅᖏᑦᑐᖅ ᖃᓄᐃᓕᖓᓂᖃᒻᒪᖔᑦ ᓴᓇᓂᐅᔪᖅ ᒫᓐᓇᐅᔪᖅ ᑲᔪᓯᔪᖅ ᐊᒻᒪᓗ ᑖᒃᓱᒧᖓ 

ᐃᓪᓗᓕᐅᕐᓂᕐᒧᑦ ᐱᔪᓐᓇᐅᑎᒧᑦ. ᑐᓴᖅᑎᑎᓪᓗᓂ ᑕᐃᓐᓇ ᓴᓇᔨᐅᔪᖅ ᐱᔪᓐᓇᕐᓂᖃᒻᒪᑦ ᑲᔪᓯᓗᓂ ᐃᓪᓗᓕᐅᕐᓗᓂ 

ᑖᒃᓱᒥᖓ ᒫᓐᓇᐅᔪᖅ ᒪᓕᓪᓗᓂ ᐊᖏᖅᑕᐅᓯᒪᔪᒥᒃ ᐃᓪᓗᓕᐅᕐᓂᕐᒧᑦ ᐱᔪᓐᓇᐅᑎᒧᑦ, ᐱᖃᓯᐅᑎᖏᑦᑐᓂ 

ᓇᓚᐅᒃᑖᕆᓂᖅ ᒪᔪᕋᐅᑎᓂᒃ ᐊᒻᒪᓗ ᒪᕐᕈᑲᓐᓃᓐᓂᒃ ᒪᔪᕋᐅᑏᓐᓂᒃ. ᐃᓪᓗᒧᑦ ᐸᕐᓇᐅᑎ ᐊᓯᔾᔨᖏᑦᑐᖅ 

ᐊᖏᖅᑕᐅᓂᕆᓚᐅᖅᑕᖓᓂᒃ ᐃᓪᓗᓕᐅᕐᓂᕐᒧᑦ ᐱᔪᓪᓇᐅᑎᑐᖃᖓᓂᒃ. ᑐᑭᓯᔪᖅ ᓄᓇᓯᐅᑎᓄᑦ ᓄᖅᑲᖓᕕᒃ 

ᐊᓯᔾᔨᖏᑦᑐᖅ ᐊᒻᒪᓗ ᑕᑯᓇᒃᑕᐅᓪᓗᑎᒃ ᐊᑐᖅᑕᐅᔭᕆᐊᓖᑦ ᓄᓇᓯᐅᑎᓄᑦ ᓄᖅᑲᖓᕕᒃᓴᐃᑦ ᐃᓪᓗᓕᐅᖅᑐᓄᑦ. 

ᐅᖃᑦᑐᓂ ᑖᓐᓇ ᓴᓇᔪᖅ ᒪᓕᒃᑎᐊᕐᒪᑦ ᐊᑐᖅᑕᐅᔭᕆᐊᓕᓐᓂᒃ ᖃᑦᑎᐅᓂᖏᓐᓄᑦ ᓄᖅᑲᖓᕕᒃᓴᐃᑦ; ᐊᑦᔨᒋᖏᑕᖓᓕ 

ᑐᒃᓯᕌᖑᓯᒪᔪᖅ ᐅᖓᓯᓐᓂᕆᔭᕆᐊᖃᑦᑕᖓᓄᑦ. 

 
ᒪᐃᔭ ᕆᐊᑦᕘᓐ ᐅᖃᑦᑐᓂ ᑖᒃᑯᐊ ᑲᑎᒪᔩᑦ ᐅᖃᖃᑦᑕᖅᓯᒪᒻᒪᑕ ᐊᑯᓂᐅᓕᖅᑐᖅ ᑖᓐᓇ ᐸᕐᓇᐅᑎ 

ᐅᓪᓗᒥᒨᖓᓕᖅᑎᑕᐅᔭᕆᐊᖃᓐᓂᖓᓂᒃ ᑐᕌᖓᔪᓂᒃ ᓄᓇᓯᐅᑎᓄᑦ ᓄᖅᑲᖓᕕᓐᓄᑦ ᐊᑐᖅᑕᐅᔭᕆᐊᓕᓐᓄᑦ. 

ᐃᓱᒫᓘᑎᑕᖃᒻᒥᔪᖅᑕᐅᖅ ᑕᑭᓂᖓᓄᑦ ᐃᓂᒃᓴᐃᑦ ᓈᒻᒪᖏᑦᑐᑦ ᐃᓂᒋᔭᐅᓂᐊᕐᓗᓂ ᓄᓇᓯᐅᑎᓄᑦ ᐅᓯᕕᓕᓐᓄᑦ. 

ᐅᖃᒃᑲᓂᖅᑐᓂ ᐱᒻᒪᕆᐅᒻᒪᑦ ᑕᐃᓐᓇ ᓴᓇᔨᐅᔪᖅ ᑐᑭᓯᓗᓂ ᑖᒃᑯᐊ ᐊᑕᐅᓯᕐᒥᒃ ᐃᓪᓗᕈᓯᓖᑦ ᐃᓪᓗᐃᑦ 

ᐃᓄᖃᕈᓐᓇᕐᒪᑕ ᐊᑕᐅᓯᕐᒥᒃ ᒪᕐᕉᓂᓪᓘᓐᓃᑦ.  

 
ᒥᔅᑕ ᐊᔭᔨ ᑐᓴᖅᑎᑎᓪᓗᓂ ᑲᑎᒪᖃᑎᖃᓚᐅᕋᒥ ᐊᖓᔪᖅᑳᖓᓐᓂᒃ ᓇᑲᓲᑉ ᐃᓕᓐᓂᐊᖅᕕᖓᑕ ᐊᒻᒪᓗ ᑖᓐᓇ 

ᓴᓇᔨᐅᔫᑉ ᑭᒡᒐᖅᑐᖅᑎᖓᓂᒃ ᐱᖃᑕᐅᓚᐅᖅᑐᖅ ᐅᖄᓚᐅᑎᒃᑯᑦ ᐅᓪᓛᖑᖅᑲᐅᔪᖅ, ᑐᒃᓯᕋᖅᑐᖃᖅᑲᐅᒻᒪᑦ 

ᐊᖏᓪᓕᒋᐊᖅᑕᐅᓗᓂ ᑭᓪᓕᒋᔭᐅᔪᑦ, ᐅᔭᖅᑲᐃᑦ, ᑕᒪᐅᓇ ᑭᓪᓕᖓᒍᑦ ᑕᒪᒃᑮᒃ ᓄᓇᒃ 11 ᐊᒻᒪᓗ 12 - ᐅᐊᓐᓇ 

ᑲᓇᓐᓇᖓᓂ ᓄᓇ 11 ᐊᒻᒪᓗ 12 ᐊᒻᒪᓗ ᐱᖓᓐᓇᖓᓂ ᓄᓇ 11. ᐊᒻᒪᑦᑕᐅᖅ ᐃᓚᓕᐅᑎᓗᒍ  

ᐅᖓᓯᓪᓕᒋᐊᕐᓗᒍ ᑭᓪᓕᒋᔭᐅᔪᑦ ᑕᒪᐅᓇ ᓂᒋᖓᑕ ᓄᓇ 12. ᑕᒪᓐᓇ ᑐᒃᓯᕌᖑᓚᐅᖅᑐᖅ ᐃᓕᓐᓂᐊᖅᕕᐅᑉ 

ᐊᖓᔪᖅᑳᖓᑕ ᐊᒻᒪᓗ ᐊᖏᖅᑕᐅᓚᐅᖅᑐᓂ ᓴᓇᔨᐅᔫᑉ ᑭᒡᒐᖅᑐᖅᑎᖓᑕ.  

 
ᑲᑎᒪᔨ ᐸᐹᑦᓯ ᐊᐱᕆᓚᐅᖅᑐᖅ ᑖᒃᑯᐊ ᐅᔭᖅᑲᐃᑦ ᐊᑐᕋᔅᓴᐅᕙᑦ ᐃᓄᓐᓄᑦ ᐃᒃᓯᕙᐅᑕᖃᑦᑐᓄᑦ ᐊᔭᐅᒐᕐᓂᒃ, 

ᐊᒻᒪᓗᒃᑕᐅᖅ ᐃᓯᕆᐊᖓ ᑕᕝᕗᖓ ᐱᓕᕆᕝᕕᐅᔫᑉ ᐃᓂᖓᓄᑦ. ᐃᓱᒪᖃᑦᓂ ᑖᒃᑯᐊ ᓴᐴᓗᑕᐃᑦ ᐋᖅᑭᒃᑕᐅᔪᓐᓇᕐᒪᑕ 

ᐃᓚᖏᑎᒍᑦ ᐃᓂᒋᔭᐅᔪᓂ.  

 
ᒥᔅᑕ ᐊᔮᔨ ᑐᓴᖅᑎᑎᓪᓗᓂ ᑖᓐᓇ ᓇᑎᓪᓗᐊᑕᖓ ᐃᓪᓘᑉ ᐊᑐᕋᔅᓴᐅᔪᖅ ᐃᒃᓯᕙᐅᑕᓕᓐᓄᑦ ᐊᔭᐅᕈᑎᓄᑦ 

ᒪᔪᕋᐅᑎᖏᑎᒍᑦ.  

 
ᒪᐃᔭ ᕆᐊᑦᕘᓐ ᓇᓗᓇᐃᖅᓯᓚᐅᖅᑐᖅ ᑖᒃᑯᐊ ᐅᔭᖅᑲᐃᑦ ᐊᑐᕆᐊᖅᐸᓯᒻᒦᖏᒻᒪᑕ; ᐊᕙᑎᖏᓐᓃᑦᑐᑦ ᐊᒻᒪᓗ 

ᑐᓄᖅᐸᓯᐊᓂ ᐱᖁᑎᒋᔭᐅᔫᑉ ᐊᒻᒪᓗ ᓱᒃᑲᐃᓕᕚᓪᓕᕈᑕᔾᔮᖏᑦᑐᖅ ᑕᒪᒃᑯᓄᖓ ᑎᒥᖏᒍᑦ ᐊᔪᕈᑎᖃᑦᑐᓄᑦ ᑕᕝᕗᖓ 

ᐃᓪᓗᒧᑦ ᐊᑐᕆᐊᒥᑦ, ᐱᓱᒃᑯᓂᓘᓐᓃᑦ ᐅᕝᕙᓘᓐᓃᑦ ᓄᓇᓯᐅᑎᒃᑯᑦ.  

ᒪᐃᔭ ᕆᐊᑦᕘᓐ ᑐᓴᖅᑎᑎᓪᓗᓂ ᒫᓐᓇᐅᔪᖅ 8:54-ᒧᐊᕐᒪᑦ ᐅᓐᓄᒃᑯᑦ ᐊᒻᒪᓗ ᐱᖁᔨᕗᖔᕈᑎ ᐅᖓᕙᕆᐊᖅᑕᐅᓗᓂ 

ᑲᑎᒪᓂᖅ ᑲᑎᒪᔩᑦ ᑕᐃᒪᐃᖁᔨᑉᐸᑕ.   

 
ᐱᖁᔨᕗᖔᕈᑎᐅᑉ ᓇᒻᒪᖓ 18-169 

 
ᐱᒋᐊᖅᑎᑦᑎᔪᖅ: ᑲᑎᒪᔨ ᕉᑲᓐ 
ᐊᐃᑉᐲᔪᖅ: ᑲᑎᒪᔨ ᒪᑦᓴᔨ       

 

ᑲᑎᒪᓂᖅ ᓄᖅᑲᕕᒃᓴᖓ ᐅᖓᕙᕆᐊᖅᑕᐅᓗᓂ.  

 
ᐊᖏᖅᑐᑦ – ᕉᑲᓐ, ᐊᑯᒪᓕᒃ, ᒪᑦᓴᔨ, ᓯᑏᕙᓐᓴᓐ, ᑖᐱᓐ, ᐸᐹᑦᓯ  

ᓂᕈᐊᖏᑦᑐᖅ – ᓯᐊᐳᑦ   

ᓵᓚᒋᔭᐅᔪᖅ 

 
ᒪᐃᔭ ᕆᐊᑦᕘᓐ ᑐᓴᖅᑎᑎᓪᓗᓂ ᑖᒃᑯᐊ ᐊᒥᐊᒃᑯᑦ ᑲᑎᒪᔾᔪᑎᔅᓴᐃᑦ ᐃᓕᔭᐅᖁᓪᓗᒋᑦ ᑭᖑᓪᓕᕐᒧᑦ ᑲᑎᒪᔩᑦ 

ᑲᑎᒪᓂᕆᓛᖅᑕᖓᓄᑦ.  

 
13. ᓄᖅᑲᓐᓂᖅ 

 
ᐱᖁᔨᕗᖔᕈᑎᐅᑉ ᓇᒻᒪᖓ 18-170 

 
ᐱᒋᐊᖅᑎᑦᑎᔪᖅ:  ᑲᑎᒪᔨ ᕉᑲᓐ  

ᐊᐃᑉᐲᔪᖅ:  ᑲᑎᒪᔨ ᒪᑦᓴᔨ   

 

ᑲᑎᒪᔩᑦ ᓄᖅᑲᓪᓗᑎᒃ 8:55-ᒥ ᐅᓐᓄᒃᑯᑦ. 

ᐃᓘᓐᓇᖏᓐᓄᑦ ᑲᔪᓯᑎᑕᐅᔪᖅ 

 

 

 

 

 

 

 

             
      ᒫᑕᓖᓐ ᕆᐊᑦᕘᓐ 

                                           ᒪᐃᔭ 

  ᐊᐃᒥ ᐃᐅᓪᔪᔅᒪ  

  ᐊᐅᓚᑦᑎᔨᒻᒪᕆᐅᑲᐃᓐᓇᖅᑐᖅ  

 

 

 

 
ᐊᖏᖅᑕᐅᔪᑦ ᓄᓇᓕᐸᐅᔭᐃᑦ ᑲᑎᒪᔨᖏᓐᓄᑦ ᐅᕙᓂ 12 ᐅᓪᓗᖓᓂ ᔪᓂ,2018.   

 


